
ኣብ ጕዕዞ ትምህርተይ ኣብ ጕዕዞ ትምህርተይ 
ዝተመሃርኩዎ... (6)ዝተመሃርኩዎ... (6) ምልክታምልክታ

ካብ ባህርያት ልምዲ ንባብ ካብ ባህርያት ልምዲ ንባብ 
ዘለዎም ሰባት. . .ዘለዎም ሰባት. . .

ናበይ’ዩ ጕዕዞኻ?ናበይ’ዩ ጕዕዞኻ?

ኮሌጅ ሕክምናን ስነ-ፍልጠት ጥዕናን ኦሮታ፡ 275 ተመሃሮ ኣመሪቑ

ስእሊ  -  ብኣክሊሉ ዘርእዝጊ ስእሊ  -  ብኣክሊሉ ዘርእዝጊ 

ኮሌጅ ሕክምናን ስነ-ፍልጠት ጥዕናን 
ኦሮታ፡ ትማሊ 27 ሓምለ 
ኣብ ዘቃነዖ ሳልሳይ ናይ 
መመረቕታ ስነ-ስርዓት፡ 
ብዝተፈላለየ ዓውድታት 
ዘምሃሮም፡ 47.6 ሚእታዊት 
ደቂኣንስትዮ ዝርከባኦም 275 
ተመሃሮ፡ ብናይ ድሕረ-ምረቓ፡ 
ቀዳማይ ዲግሪን ዲፕሎማን 
ኣመሪቑ።
ካብ ተመረቕቲ 12.7 

ሚእታዊት ብዲግሪ፡ 87.3 
ሚእታዊት ድማ ብዲፕሎማ 
ክዀኑ ከለዉ፡ 4 ብፍሉይ 
ክእለት ሕክምና ህጻናትን 
ቈልዑን፡ ሓደ ከኣ ብፍሉይ 
ሞያ ጥንስን ሕርስን 
ብናይ ድሕረ-ምረቓ ዲግሪ 
ዝወድኡ’ዮም።
ሚኒስተር ጥዕና ኣሚና 

ኑርሕሴን ኣብ ዘስመዓቶ ቃል፡ 
መንግስቲ ኤርትራ ምዕሩይ 
ዕድላት ትምህርቲ ኣብ ኩሉ 
ከባቢታት ንምርግጋጽ ዘካይዶ ዘሎ 
ጻዕሪ፡ ዓበይቲ ዓወታት ይሕፈሶ ከምዘሎ 
ብምሕባር፡ ተመረቕቲ ጐኒ-ጐኒ’ቲ 
ንህዝቦም ንምግልጋል ዝዓምዎ ስራሕ፡ 
ሞያዊ ፍልጠቶምን ዓቕሞምን ከበርኹ 
ተላብያ።
ዲን ኮሌጅ ሕክምናን ስነ-ፍልጠት ጥዕናን 

ኦሮታ ፕሮፈሰር የማነ ስዩም ብወገኑ፡ እቲ 
ኮሌጅ ኣብ ምርግጋጽ ብዓይነቱ ብሉጽ 
ዝዀነ ሕክምናዊ ትምህርቲ፣ ደረጃኡ 
ዝሓለወን ኣብ ስነ-ፍልጠት ዝተመርኰሰን 
ኣገልግሎት ፍወሳን ክንክን ሕሙማትን፣ 
ከምኡ’ውን ኣብ ሕክምናዊ መጽናዕትታት 
ኣተኲሩ ከምዝነጥፍ ብምጥቃስ፡ ሎም 
ዘመን ብፍሉይ ክእለት ሕክምና ህጻናትን 

ቈልዑን ከምኡ’ውን ጥንስን ሕርስን ናይ 
ድሕረ-ምረቓ፣ ብሓፈሻዊ ሕክምናን ስነ-
ፍልጠት ክሊኒካዊ ላቦራቶሪን ናይ ዲግሪ፣ 
ሓፈሻዊ ክንክን ሕሙማት፡ ቴክኒሻን 
ሕክምና ስኒ፡ ቴክኒሻን ስነ-መድሃኒት፡ 
ቴክኒሻን ጥዕና ኣከባቢ፡ ቴክኒሻን ሕክምናዊ 

ላቦራቶሪን ቴክኒሻን ስነ-ራጂን ድማ ናይ 
ዲፕሎማ ትምህርቶም ከምዝዛዘሙ 
ገሊጹ።
ሰብ ሞያ ጥዕና፡ ኣብ ምውሓስ ጥዕና 

ሕብረተሰብ ዝጻወትዎ ተራን ዘለዎም 
ግደን ዓቢ ምዃኑ ዝጠቐሰ ፕሮፈሰር የማነ፡ 

ተመረቕቲ - ብርህራሄ፡ እምነትን ንጽህናን 
ከገልግሉ ተማሕጺኑ።
ወኪል ተመረቕቲ ብወገኑ፡ መመረቕታ 

- ውጽኢት ናይ ዓመታት ጒዕዞ ትምህርቲ 
ዝሓፍሱሉ ኣጋጣሚ ምዃኑ ብምጥቃስ፡ 
ብነጻ ንዘምሃሮም ህዝብን መንግስትን 
ብስም ተመረቕቲ ኣመስጊኑ።
ኣብ’ቲ ስነ-ስርዓት፡ ትምህርቶም ብልዑል 

መዓርግ ንዝዛዘሙ መዳልያ፣ ብሓፈሻ 
ንተመረቕቲ ድማ ወረቐት ምስክር 
ተዓዲሉ።
ኮሌጅ ሕክምናን ስነ-ፍልጠት ጥዕናን 

ኦሮታ፡ ንኮሌጅ ስነ-ፍልጠት ጥዕና 
ኣስመራን ቤት-ትምህርቲ ሕክምናን 
ሕክምና ስኒ ኦሮታን ብምጽንባር፡ ኣብ 
ወርሒ መስከረም 2018 ዝቘመ’ዩ።

መደበር ፈልሲ ሸኻ-እያሞ ልዕሊ 130 
ሽሕ ፈልሲ ኣዳልያ

መደበር ፈልሲ ሸኻ-እያሞ - ንኡስ 
ዞባ ዓዲ-ዃላ፡ ሎም-ዘበን ክራማት ኣብ’ቲ 
ከባቢ ንዝትግበር መደባት ምግራብ 
ዝኸውን ልዕሊ 130 ሽሕ ፈልሲ 
ኣዳልያ።
ክኢላ ዕቃበ ኣግራብን እንስሳ 

ዘገዳምን ኣቶ ተኽለማርያም ሃይለ፡ እቲ 
ቀላሚጦስ፡ ጎሞሮ፡ ጋባ፡ ሓንሰ፡ መቒዕ፡ 
ዓላ፡ ወይባን ካልእን ዝርከቦ ፈልሲታት፡ 
ብወፍሪ ተመሃሮ ንልምዓትን ኮምን ኣብ 
ቀላጥ ከባቢታትን ናይ እምነት ቦታታትን 

ከምዝትከል ገሊጹ።
ዝሓለፈ ዓመት ዝተተኽለ ፈልሲታት 

70 ሚእታዊት ከምዝጸደቐ ጠቒሱ ድማ፡ 
ፈልሲ ምስ ተተኽለ ግቡእ ክትትልን 
ሓለዋን ክግበረሉ ኣዘኻኺሩ።
ኣካያዲ ስራሕ መደበር ፈልሲ ሸኻ-

እያሞ ኣቶ ተስፋይ ፍስሃየ ብወገኑ፡ 
ዘለዎም ሕጽረት ዓቕሚ-ሰብ፡ ማይን 
ካልእን ፍታሕ ምስ ዝረክብ፡ ካብ’ቲ ሎሚ 
ዓመት ተዳልዩ ዘሎ ንላዕሊ ንምድላው 
ከምዝከኣል ኣገንዚቡ።

ሰእሊ - ብዘራይ ብርሃነ   ሰእሊ - ብዘራይ ብርሃነ   

ፈጻሚት ቦርድ ሃማደኤ፡ ንጥፈታት ቀዳማይ መንፈቕ ገምጊማ

  ሰእሊ -  ብሳሚኤል ንጉሰ   ሰእሊ -  ብሳሚኤል ንጉሰ 

ፈጻሚት ቦርድ ሃገራዊ ማሕበር ደቂ-
ኣንስትዮ ኤርትራ፡ ብ24ን 25ን ሓምለ 
ኣብ ኣስመራ ኣብ ዘቃንዓቶ ኣኼባ፡ 
ትግባረ መደባት ቀዳማይ መንፈቕ 
ብምግምጋም - ኣብ ሓድሽ ስትራተጂያዊ 
ውጥን ስራሕ ዘትያ።
ኣብ ማእከላይ ቤት-ጽሕፈት ኣብ 

ዝተኻየደ ኣኼባ፡ ንቕሓትን ብቕዓትን 
ደቂ-ኣንስትዮ ንምዕባይ፣ ተሳታፍነት 
ደቂ-ኣንስትዮ ኣብ መኣዲ ትምህርትን 

መደባት ልምዓትን ክብ ንምባል፣ ጥዕና 
ደቂ-ኣንስትዮን ቁጠባዊ ዓቕመንን 
ንምድንፋዕ፣ ውዳበ መንእሰያት ደቂ-
ኣንስትዮ ንምሕያል - በብዞባኡ ናይ 
ዝተሰላሰለ መደባት ጸብጻባት ቀሪቡን 
ብዕምቈት ተዘትዩሉን።
ፈጻሚት ቦርድ፡ ማሕበር ራኢኡን 

ዕላማታቱን ንምጭባጥ በብእዋኑ 
ስትራተጂያዊ ውጥናት እናሰኣለ ክሰርሕ 
ምጽናሑ፣ ንህልው ብድሆታትን 

ጠለባትን ኣብ ግምት ብምእታውን 
ንዘለዎ ዕድላት ልዑል ኣቓልቦ ብምሃብን 
ድማ፡ ዝምስገን ስራሕ ይዕመም ከምዘሎ 
ተገንዚባ።
ኣብ መወዳእታ፡ ኣብ ዝቕጽል ካልኣይ 

መንፈቕ፡ ውዳቤታት ደቂ-ኣንስትዮ 
ብምሕያል፡ ኩሉ-መዳያዊ ንቕሓተንን 
ተሳታፍነተንን ንምዕባይ ክካየዱ ዝጸንሑ 
መደባት ብዝሓየለ ክቕጽሉ ኣብ 
ምርድዳእ ተበጺሑ።

ቅኒት ስነ-ቅኒት ስነ-
ጥበበኛታት ጥበበኛታት 
ንዓወታት ንዓወታት 
ቢንያምቢንያም

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቍ.ስ 116266 / 201820 (256)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ሱራፌል ተስፋብሩኽ

ንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲ

ጥቕሲጥቕሲ
እዚ እዚ ሰሙንሰሙን

“ፍልጠት፡ ደረት ድንቁርናኻ ምፍላጥ እዩ።”

- Confucius

  A student goes into his lab right at the end 
of the class hour. Fearing he’ll get an “F”, he 
asks a fellow student what she’s been doing.

“We’ve been observing water under the 
microscope. We’re supposed to write up what 
we see.” The page of her notebook is filled 
with little figures resembling circles and ellipses with hair 
on them.

The panic-stricken student hears the bell goes off, opens his 
notebook and writes, “During this laboratory, I examined 
water under the microscope and I saw twice as many H’s 
as O’s.”

ሜሪ ማና

ዳእላ ተመሃሮ

ኣብ ናይ ከተማ ኣውቶቡስ’ዩ። 
ኣብ ድሕሪት ዝርከብ መንበር 
ኮፍ ኢለ ጋዜጣ አንብብ ነበርኩ። 
ዘንብቦ ዝነበርኩ ኣብ ዓምዲ 
ሸባብ፡ ንኡስ ዓምዲ ሓሳባት፡ ኣብ 
ሓሳባት እናኣእተወ ንድሕሪት 
ብዝኽሪ መለሰኒ። ተመሃራይ 
ሃይስኩል እንከለኹ ናይ ታሪኽ 
መምህርና ካብ ካልኦት መምህራን 
ብዅሉ እንተናኡ ፍልይ ዝበለ’ዩ። 
“እንታይ ገደሰኒ?” ዝብል ዓይነት 
መምህር ኣይነበረን። ሕሉፍ 
ሓሊፉዎ ብዛዕባ ኣካዳድናና ወትሩ 
ይዛረበና ነይሩ። ናይታ መዓልቲ 
ክፍለ-ግዜኡ ክትጅምር ከላ 
መተሓሳሰቢ’ያ  ቀዲማ ትቐርብ። 
ደቂ ክፍልና ኸኣ “ስትረስ” 
ኣውጺኦምሉ። ዝበዝሑ “ስምዑ” 
ኢሉ ክጅምር እንከሎ ብሓባር 
“ኡፍ ስትረስ” እናበሉ ይሰምዕዎ 
ነበሩ። ኣብ ጐድነይ ኮፍ ትብል 
ዝነበረት ብደቂ ክፍለይ “ሲሬስ” 
ዝተሰመየት ከኣ፡ ልዕሊ ናይቲ 
መምህር ተጻዋርነት ኣይነበራን። 
ክሳብ ተንሲኣ ተቓውሞኣ ተስምዕ 
ነበረት። ሻራ ናይ መምህር 
ሒዝኪ ተባሂላ ብዝበዝሑ ተመሃሮ 
ተሸደደት። ዝተዓዃለለ ወረቐት 
ከኣ ናብ ሰፈርና ይዝንቢ ነበረ። 

“እንታይ ገዲስኪ ኢኺ ትዛረቢ? 

ንዕኦም ይግደዶም፡” እቲ ወጥሪ 
ከህድኦ ኢለ ተወከስክዋ። 

“ብዘይ ኣፍልጠኦም ናብ ጌጋ 
ክጥሕሉ ውሽጠይ ኣይደለየን፡” 
በለትኒ። 

“ብዘይ ፍላጦም እንተ ዀይኖምስ 
ብዙሕ ኣይትሕመሚ። ፈሊጦም 
እንቋዕ ኣይኰኑ፡” ፈሊጥካን 
ከይፈለጥካን ዘሎ ፍልልይ ከረድኣ 
እናፈተንኩ። 

“ንዕኦም ኢለስ ኣይሓምምን’የ። 
ንውሽጠይ’የ ዝሓመሉ። ውሽጠይ 
ባህ ዘይበሎ ክቕበሎ ዓቕሚ 
የብለይን፡” ኢላ ተንሲኣ ከደት። 
ብዝሃበትኒ መልሲ ክሓስብ ኣብ 
ዝቐነኽሉ፡ መምህርና፡ ብዓውዓውታ 
ናይቶም በቲ ቀጽሪ ዘይነበሮ ቤት 
ትምህርትና ሰንጢቖም ዝሓልፉ 
ዝነበሩ ሸቃጦ ከብቲ ካብ 
መግለጺኡ ምስ ተጐናደበ፡ “ኣብ 
ክፍሊ ኮፍ ኢልካ ገጽ መምህርን 
ጸሊም ሰሌዳን ናይ ዝተኸታተልካ 
ተማሂረ ኢልካ ናብ ገዛኻ ክትምለስ 
ትኽእል ኢኻ። ጽባሕ ድሕሪ 
ጽባሕ’ውን ከምኡ። እንታይ ሒዝካ 
ምስ ትበሃል ኣዒንትኻ ቀባሕባሕ 
ኣቢልካ ትም’ያ። ከይተመሃርካ 
ክትፈልጥ ኣይትኽእልን ኢኻ። 
ንላዕሊ ገጽካ ኸኣ ኣይትሓኵርን። 

ኣብ ጕዕዞ ትምህርተይ ዝተመሃርኩዎ... (6)ኣብ ጕዕዞ ትምህርተይ ዝተመሃርኩዎ... (6)
ክቡራት ኣንበብቲ ዓምዲ ኵርናዕ ተመሃሮ፡ ኣብ ጕዕዞ ትምህርትኹም ብፍሉይ “እዚ ተማሂረ” ትብሉዎ ህይወት፡ 

ፍልጠት፡ ንቕሓት፡ ፍልስፍና፡ ወዘተ. ስሕት ኢልና ካባኹም ናባኹም ነቕርብ ኔርናን ኣለናን። ኣብ ጕዕዞ ትምህርትና፡ 
ይንኣስ ይዕበ፡ ክንዛረበሎም እንኽእል ሓያለ ዝተማሃርናሎም ነጥብታት ወይ ጕዳያት ክህልው ንቡር እዩ። ብመገዲ እዛ 
ዓምዲ ተመኵሮኹምን ፍልጠትኩምን ከም ቀደምኩም ከተካፉሉና ዕድመና’ዩ። ንሎሚ፡ ካብቲ ዝቐነየ ፍልይ ዝበለ፡ 
ፊዚክስ ከም ከቢድ ዓይነት ትምህርህቲ ንዝወስዱዎ ተመሃሮ ዝመክር ተመኵሮታት ከነቕርብ ኢና። 

ካብ ከምዚ፡ እዞም ዝሓለፉ 
ዘለዉ ሸቃጦ ይበልጹ። ከሎ ገና 
ውሽጦም ፈሊጦም ብሸቐጥ 
ይዓብዩ ኣለዉ። እንተነስተውዕል 
በብዝኸድናዮ ንዓቕሚ ውሽጥና 
ዘበራትዕ፡ ዘስተምህር፡ ዘነቃቕሕ፡ 
ንሓሳባትና ዘሀብትሙ ነገራት 
ማእለያ የብሎምን። ካብ ገዛኹም 
ናብዚ ክትመጽኡ ከለኹም ኣብ 
ጐደናታት ዝፍጠሩ ለውጥታት 
ማዕረ ክንደይ ተስተውዕልሎም? 
ዝያዳ ናብቲ ጦብላሕታ 
ዘሕደረልኩም ኢኹም ትግደሱ። 
እቲ ጦብላሕታ ዘሕደረልኩም 
ብባዕላዊ ሕቶታትን ግንዛበን ምስ 
ትገጥምዎ ናብቲ ጽባሕ እትኾንዎ 
ከአንፍተልኩም ምኸኣለ፡” ኢሉ 
መግለጺኡ ቀጸለ። ኣነ ግን ምስኡ 
ኣይቀጸልኩን። 

ብዛዕባ ስሬስን ስትረስን 
ዝበልዎ ክደግም ተረፍኩ። ዝያዳ 
ከስተማቕሮ ከኣልኩ። ኣብ ጐድነይ 
ኮፍ ዝበለ ተሳፋራይ’ውን ነታ 
ዘንብባ ዝነበርኩ ጽሕፍቲ ይሕንፍፋ 
ነበረ። ሓሳባት እዛ ጽሕፍቲ 
ምስ ናተይ ርድኢት ከዋስባ’ሞ 
ሓባራዊ ሓሳባት ክንፈጥር 
ተሃንጠኹ። ክልቴና መንእሰያት 
ኢና። ካብቲ ዝሕንበቦ ዝነበረ 
ናህሪ ግን ሃንደበት ደው ከብሎ 
ኣይደለኹን። ምኽንያቱ ቀስ ኢሉ 
ምስ ዛሓለ ደው እንክብል ንዅሉ 
ስለ ዝጥዕም። ምዝሓለይ ቀዲሙ 
ዝተረደአ ቀደመኒ ደኣ፡ “ኣዝያ 
ኣገዳሲት ጽሕፍቲ’ያ። ኣነ ቀዳማይ 
ኣብነት ምዀንክዎ፡” ንጸሓፋይ’ዩ። 
ክዅለፈኒ ኣይደለኽውዎን። 

“ከመይ!?” ተገሪመ ጠመትክዎ። 
ከም መሶብ ዝረኣየ ጥሙይ ኰይነ 
ግዲ ተሰሚዐዮ ክፉት ንወግዒ 
ነበረ። 

“ከመይ ይመስለካ ሓወይ!? 
ተመሃራይ እንከለኹ ኣብ ኵለን 
ዓመታት ናይ ትምህርተይ ምስቶም 
ብሉጻት ሰለስተ’የ ዝዛዝሞ ነይረ። 
ክሳብ ‘ሃይስኩል’ ዝበጽሕ ሕጂዶ 
ክሕሱ ኰይነ፡ ናይ ብሓቂ ዕላማን 
ትምኒትን ኣይነበረንን። እዚ ኸኣ ስቕ 
ኢሉ ኣብ ርእሰይ ኣይትዀደመን። 
ኣቦይ ከም’ቶም ዓበይቲ ኣሕዋተይ 
ናይ ብልጫ ምስክር ወረቐቶም 
ኣብ መንደቕ ገዛና ዝተሰቐለ፡ ኣነ 

ዝሰቕለሉ ሕዙእ ቦታ ገደፈለይ። 
ፍልጠት ኣብ ናይ ገዛና ክብርን 
ክብረትን ከውህበኒ ስለ ዘይክእል 
ተቓሊሰ ነጥቢ ጥራይ ንኸዋህልል 
ዓቢ ድሪኺት ኣሕደርኩ። ኵሉ 
ግዜ ዘተሓሳስበኒ ዝነበረ ናይ ኣቦይ 
ነገር’ዩ። ነጥብና ዝሓዘለት ባጅላ 
ፋዕራ ኣይገብረላን’ዩ። ዓበይቲ 
ኣሕዋተይ ናይ ኣቦይ ኣተሓሳስባ 
ጸጊኖም ከዕርይዎ ብዙሕ ፈቲኖም 
ምስላጥ ኣበዮም። ኣቦይ ኣብ 
ህይወቱ ዝጠዓሰሉ ነገር እንተ 
ነይሩ ናይ ትምህርቲ ዕድሉ’ዩ። 
ብትምህርቲ ሕሙም’ዩ ክብለካ 
እኽእል።” 

“ፈረስ ኣብ ዓውደ-ውግእ 
የብጸሓካ’ምበር ኣየወጋኣልካን ከም 
ዝበሃል እቲ ውግእ ውሽጣውን 
ግድማውን ከመይ ነበረ? 

“ኣብ ናይ ንግዲ ህይወት ናይ 
ኣቦይ ቀልጢፈ’የ ክተሓጋገዞ 
ክኢለ። ዝዀነ ሕሳብ ክገብር ከሎ 
ኸኣ ኣብ ክንዲ ‘ኳልኵሌተር’ 
ኰይነ እሓስቦ ነበርኩ። ከይደገመን 
ከይተወከሰን ይገዝእን ይሸይጥን 
ነይሩ። ኣብ ህይወተይ ክሳብ 
ሎሚ ባዕለይ ወሲነ ዘሳላሰልክዎ 
ዕዮ የብለይን። ካብተን ኣብ ገዛና 
ዝበቖላ ጨናፍር ወጻኢ ጫለዳ 
ከይፍጠር ኣቦይ ዘይፈልጣ ጉዳይ 
የብለይን። እታ ክውስነላ ዘለኒ ግዜ 
ንኸመዛዝን ደበኽ በለት። ኣብ 
ምምራጽ ‘ስትሪም’ ኣነን ኣቦይን 
ክንሰማማዕ ኣይከኣልናን። ዓውዲ 
ሕክምና ካብቲ ዝምስጠኒ ዓውዲ’ዩ። 
ስለዚ ‘ሳይንስ’ ክመርጽ ነይሩኒ 
ምሽ?” ሓተተኒ። ኣነ ግን ጽባሕ 
ድሕሪ ጽባሕ ክቃለስ፡ ክወድቕ፡ 
ክትንስእ ከሎ እቐርጾ ብምንባረይ 
ርእሰይ ኣንቀሳቒሰ ‘እወ’ በልክዎ። 

“ኣቦይ ከኣ በታ ኣብ ድኳን ዝሕግዞ 
ብ‘ኢኮኖሚክስ’ ክምረቐሉ ‘ኣርት’ 
መሪጸ። ‘ዝተመኰርካሎም ነገራት 
ካብቶም ዘይትፈልጦም ኣጸቢቖም 
ስለ ዝቐርቡኻ ናብ ረብሓኻ 
ክትቕቅይሮም ቀለልቲ’ዮም። ኣብ 

ሕሳብ ዘለካ ዓቕሚ ኸኣ ነዚ ዓውዲ 
ዝበቅዕ’ዩ። እንተ’ቲ ኣብ መኻዚኖ 
ተጸናጺንካ ፈውሲ እናገበርካ 
ኣናጹ ብምቕታል ምንፋዕካ 
ንሓኪም ኣብሂግካ’ዩ መስለኒ፡
’ ዝበለኒ ኣቦይ እናደጋገምኩ ዕረ 
እናጠዓመኒ ድፍኢተይ ንድሕሪት 
ደፊአ ዊንታ ኣቦይ ከስምር ክኢለ። 
ኣብ ዝበሃግክዎ እንተ ዝቕጽል 
እዚ ዅሉ ዘሕለፈፍክዎ ነገራትን 
ዘባኸንክዎ ጸዓትን ብዕጽፊ ምስ 
ወሓደዶ ኢለ እሓስብ። ሕጅስ 
ኣነ ንኣቦይ ኢለ’የ ተማሂረ’ምበር 
ንዓይ ክንደየናይ። እዚ ክብለካ 
ግን ኢኮኖሚክስ ኣመና’የ ፈትየዮ፣ 
ሓንሳብ ሓንሳብ ከኣ ኣቦይ ኣብ 
ቍጽሪ ዘለኒ ፍልጠት ወይ ዝንባለ 
ልዕሊ’ቲ ድሌተይ ስለ ዝፈልጦ’ዩ 
ኢለ እምርቖ’የ፡” እናሰሓቕና 
ኣብቲ ሓሳባት ጸናሕና። 

ምስዛ ጽሕፍቲ ብኸመይ ከዋስባ 
እኽእል ኣብ ምርምር ኣተኹ። 
ካብቲ ዝነበረኒ መልሲ ዘይነበሮም 
ሕቶታት ከገላግለኒ ዝተላእኸ ጩራ 
ናይ ምልኣት ኮይኑ ተሰመዓኒ። 
ካብ ውሽጥኻ ዝብገስ፡ ናይ ዝዀነ 
ነገር፡ ሓይሉን ስምዒቱን ፍሉይ’ዩ። 
ከም ዋንነትካ ኣዕቢኻ ስለ ትርእዮ 
ንኽትረኽቦን ክትውንኖን ዝያዳ 
ተምሳጥ ተሕድረሉ። ኵሉ 
ካብ ኣሕዋትናን ፈተውትናን 
እንረኽቦም ነገራት ከኣ ጐዳኢና’ዩ 
ኢልና ክንድርብዮ ኣይንኽእል። 
ብኸመይ ምስቲ ናትና ነገራት 
ኣላፊንና ናብ ረብሓና ንቕይሮ’ዩ 
እቲ ንጹር ዛዕባ። ልክዕ ካብ 
ውሽጣዊ ድፍኢት፡ ናይ ኣቦኡ 
ድፍኢት’ዩ ክሳብ’ዚ ኣብጺሕዎ። 
ካብ ግዳም ዝነቐለ ሓይሊ ምስቲ 
ውሽጣዊ ሓይሊ ክሳብ ክንደይ 
ተወሃሂዱ ክንህር ይኽእል ግምት 
የብለይን። ልዕሊ ናትካ ድፍኢት 
ክኸውን ይኽእልዶ? ኣብ ውሽጠይ 
ዘንሳፈፈ ሕቶ ነበረ። 

እዮቤድ ተስፋብሩኽ

ውሽጣውን ደጋውን ድፍኢታት

ቁርሲ ሰንበትቁርሲ ሰንበት
መርሃዊ ገብረሚካኤልመርሃዊ ገብረሚካኤል

ቁርሲ ሰንበትቁርሲ ሰንበት

መልሲ እተመሳቐለ ሕቶታት

 

መመልልሲሲ    

ሸ ባ ብ     ስ ፖ ር ት   ካ 

መ   ሃ ል ሃ ል ታ   ም ራ ራ 

ተ መ ን     ማ ሽ ን     ባ 

    ደ ረ ታ ት   ሳ ል ቤ ታ 

ደ ለ በ   ክ   ቢ     ት   

ም   ት   ሲ ሊ ን ደ ር   መ 

ደ ም   ስ   ሞ ቶ ር     ሳ 

መ ህ ረ ሚ   ዚ   ዘ ን ቢ ል 

  ር ቢ   በ ን ዚ ን   ል ል 

ሰ ቲ   በ ሪ   ን     ዮ   

ብ   እ ሾ ኽ   ጎ ማ   ን ሱ 

 

ከምዚ’ውን ኣሎ 

 

 

ናበይ’ዩ ጕዕዞኻ?ህይወት ኣዝያ ቀላል እያ። እዚ ማለት 
ግን፡ ንዘጋጠመካ ኩሉ ነገር ብፍሽኽታ 
ክትቅበል ምስ እትፍትን ጥራይ እዩ 
ክኸውን ዝኽእል። እዚ ድማ፡ ናይ 
ምትግባር ልምዲ ምስ ዝህልወካ ጥራይ 
ኢኻ ነቲ ኣብ ምንባር ክትበጽሖ እትደሊ 
ዕላማታት ክትዕወተሉን ንዘጋጠመካ 
ብደሆታት ክትሰግሮን ዝለዓለ ተኽእሎ 
ዝህልወካ። ወዲ-ሰብ ብዕላማ’ዩ ዝፍጠር። 
ንዕላማ ድማ ይነብር። ኣብ ህይወት 
ትወርድ ትድይብ። ኣብቲ እትደልዮ 
ደረጃ ክትበጽሕን ዘይክትበጽሕን እቲ 
ወሳኒ ነገር ኣረኣእያኻን ኣመለኻኽታኻን 
እዩ። እዚ ይኹን እምበር፡ ከም እንደገና 
ድማ ትስጉም፣ ናይ ደቂ ሰብ ዓወታት 
መወዳእታ የብሎምን። በታ መጀመርታ 
ትረኽባ ዓወት ኣቢልካ ናብታ ካልአይቲ 
ትሰጋገር። በዚ ድማ ናብ ጥርዚ ዓወታትካ 
ክትበጽሕ ዘየቋርጽ ጉዕዞ ኣድላዪ 
ይኸውን።
ኣብ ምድሪ ዘይጠቅም ነገር ኣይፍጠርን 

እዩ። ፈጺሙ’ውን የለን። ይሕመቕ 
ይጸብቕ ነፍሲ-ወከፍ ፍጡር ይኹን ነገር 
ነናቱ ብሉጽነት ወይ ብቑዕነት ኣለዎ። 
ስለዚ፡ ዘይጠቅም ሰብ ይኹን ንብረት 
ከምዘየለ ኣስተብህል። እቲ ወሳኒ ኵነት፡ 
ንነገራት ብኸመይ ደረጃ ትጥምቶም 
እዩ። 
ደቂ-ሰብ መዓልታዊ ዕድላት ናይ 

ምርካብ ኮነ ናይ ምፍጣር ተኽእሎ ዘለና 
ፍጡራት ኢና። እንተኾነ፡ ኣብ ረብሓና 
ክነውዕሎም ኣይንርአን። ምናልባት ነቲ 
ዕድል ብግቡእ ዘይምስትብሃል ወይ 
ምቹእ ግዜ ዘይምርካብ ክኸውን ይኽእል 
እዩ። በዚ ኢልካ በቲ ግን፡ ነቶም 
ሃንደበት እንረኽቦም ኮነ እንፈጥሮም 
ዕድላት ክንጥቀመሎም ምስ እንፍትን፡ 
ህይወትና ክንቅይር ንኽእል ኢና። ኣብ 
ምንባር፡ ዝጐዓዝ ወይ ዝሰርሕ ጥራይ 
እዩ ዕንቅፋት ኰነ ውድቀት ዘጓንፎ። 
ኣብ ከምዚ ሃዋሁው፡ “ኣነስ ኣይኮነለይን 
እዩ። ዝዀነ ነገር ከፍሪ’ውን ኣይክእልን 

እየ” ምባል ኣቋርጽ። ምኽንያቱ፡ እቶም 
ዕዉታት ኢልካ ትምክሓሎምን ከም 
ኣርኣያ (ሞዴል) ኰይኖም ንቕድሚት 
ከሰጕሙኻ እትሓርዮም ዕዉታት ሰባት፡ 
ከምዚ ከማኻ ብዙሕ ውረድ ደይብ 
ብዝመልኦ ናይ ውድቀት ኣጋጣሚታት 
ዝሓለፉ ስለዝዀኑ። ኣብ ዓለም ዕዉት 
ክኸውን ዝተፈጥረ ወይ ውዱቕ ክኸውን 
ብዕጫኡ ዝተረትዐ ሰብ የለን። ነፍሲ-
ወከፍ ሰብ ህሉው ኩነታቱ ከመሓይሽን 
ዕላማኡ ክወቅዕን እንተ ኾይኑ፡ ኣብ 
ውሳነታቱ፡ ጻዕሩን ጥበቡን ከም ዝምርኮስ 
ተገንዘብ። 
ኩሉ ኣብ ዓለም ዘሎ ነገር ከማኻ ሰባት 

እዮም ምሂዞምዎ። ድምጺ ውሽጥኻ 
ሰሚዕካ ነቲ ከም ደስታኻ ከይትወሳወስ 
ሓሊኹ ሒዙካ ዘሎ ነገር ብዝተኻእለ 
መጠን ፍለጦ። ድሕሪ’ዚ ብዙሕ ነገር 
ከም እተፍሪ ክበርሃልካ እዩ። 
ብቐሊሉ ምስጢር ዓወት ንኽትርዳእ፡ 

ነቶም ሕማቕ ዛንታ ዘሕለፉ ሰባት 
ተኸተሎም። ቅድሚ ዘረባ ሰባት 
ሰሚዕካ ምጥርጣር ኮነ ካልእ ስምዒታት 
ምንጽብራቕ፡ ፍልጠት ገዛእ-ርእስኻ ማዕረ 
ክንደይ በሪኹ ከም ዘሎ ተረዳእ። ነዚ 
ንምርግጋጽ ከኣ፡ ሰባት ንዝብልዎ ዘይኮነስ 
ንዝገብርዎ ነገራት እናተዓዘብካ ክኸውን 
ይምረጽ። ዓለም፡ ስፍራ ሰብ ብዙሕ 
ባህሪ ምዃና ኣይትረስዕ። ስለዚ፡ ቅድሚ 
ከምዚን ከምቲን ምባልካ፡ ብዛዕባ እንታይ 
ትዛረብ ምፍላጥ ኣገዳሲ እዩ። 
ኣብ ህይወት ቅሳነት ክትረክብ፡ ፈለማ 

ንጹር መምርሒ ዘለዎም መደባት 
ኣውጽእ። ካብ ገዛኻ ይዅን ካብ ስራሕካ 
ናብ ዝተፈላለየ ኣንፈት ክትጐዓዝ ኣብ 
እትሓስበሉ ግዜ፡ ብመደብ ኪድ። 
ምናልባት ካብ ትጽቢትካ ወጻኢ ዝኾኑ 
ነገራት ከጋጥሙኻ ምስ ዝኽእሉ፡ 
ኣቐዲምካ ኣብ መደብካ ናይ እንተታት 
ግዜ ኣዳሊኻ ክትጸንሕ ፈትን። ኣብ 

ምንባር ጠንቂ ቅሳነት ምስኣን፡ ንዝዀነ 
ነገር ብዘይ መደብ ምብጋስን ንሃንደበታዊ 
ኩነታት ተዳሊኻ ዘይምጽናሕን እዩ። 
ተተስፊኻሉ ዝነበርካ ሃንደበት ክትስእኖ 

ትኽእል ኢኻ። እንተኾነ፡ ክንዲ ዝኾነ 
ይኹን እንተ ዘይተጨነቕካ ይሓይሽ። 
ምኽንያቱ፡ ነቲ ዝኸሰርካዮ ኩነት 
ብኽልተ ዕድል ክትመልሶ ከምእትኽእል 
ክትዝክር ስለዘለካ። ፈለማ እቲ ጉዳይ 
ንጽቡቕካ ምዃኑ ኣሚንካ፡ ናብ’ቶም 
ገና ንምጭባጦም ጻዕሪታት ተካይደሎም 
ዘለኻ ነገራትን መደባትን ብተስፋ 
ምብጋስ። እቲ ካልኣይ፡ በቲ ናይ ፈለማ 
ወዲቕካሉ ዘለኻ ንጥፈት ተስፋ ቆሪጽካ 
ዘይምድቃስ። ምኽንያቱ፡ ኣብ ህይወት 
እቲ ዝኸፍአ ብሓደ ነገር ተስፋ ቆሪጽካ 
ክትርአ ከለኻ፡ ካብዚ ዝዓቢ ሞት ስለዘየለ። 
ምንባር ጻዕሪ እያ። ተስፋ ቆሪጽካ ኣብ 
ውድቀት ምንባር ንባዕሉ ጻዕሪ እዩ። ስለዚ፡ 
ህይወት ከምዚ ካብ ኮነት፡ ነቲ ዘዐውተካ 
ነገር ክትጽዕረሉ ምስ ትብገስ ኢኻ ዝያዳ 
ዕዉት እትኸውን። 
ኣብ ዓለም ኩሉ ቀሊል እዩ - ብዘይካ 

ሓደ ነገር። ንሱ ከኣ ብዘይ ጸግዒ ፈጣሪ 
ምንባር እዩ። ቅድሚ ጉዕዞ ምጅማርካ 
ናበይ ምዃኑ ኣንፈትካ ፍለጥ። ብዙሓት 
ሰባት ኣብ ጭንቀት ዝሽመምሉ ምኽንያት 
እንተ ደኣ ሃልዩ፡ ኣንፈት ጉዕዞኦም 
ናበይ ምዃኑ ዘይምፍላጥ እዩ። ኣብ 

ጉዕዞ ምንባር ፍልጠት 
ኣገዳሲ እዩ። ብዘይ 
ፍልጠት ክንዲ ዝበጻሕካ 
እንተበጻሕካ፡ ንዝደለኻዮ 
መድረኽ ርኸቦ፡ 
ልዕሊ’ቲ ንኽትድይቦ 
ዝኸፈልካዮ ዋጋ ከፊልካ 
ክትወርዶ ምዃንካ 
ኣቐዲምካ ተረዳእ። 
ሰዓቢ ገዛእ-ርእስኻ 
እምበር፡ ሰዓቢ ሰባት 
ኣይትኹን። ምኽንያቱ፡ 
እቶም ትስዕቦም ዘለኻ 
ሰባት ናብ ሕልምታቶም 
እዮም ዝጐዓዙ ዘለዉ። 
ኣብ ሕልምታቶም 
ምስ በጽሑ ንዓኻ 

ከም መሳንይቲ ተጠቒሞም ክድርብዩኻ 
ከምዝኽእሉ ኣይትዘንግዕ። ኣብ 
መወዳእታ ድማ፡ ነቲ ምስ ሰባት 
ዝተጐዓዝካዮ መንገዲ በይንኻ ክትምለሶ 
ክትግደድ ኢኻ። ስለዚ፡ እቲ እንኮ 
ንድሕሪት ክመልሰካ ዘይክእል ኣካል፡ 
ገዛእ-ርእስኻ ምስዓብ ምዃኑ ኣስተብህል። 
ካብ ገዛእ-ርእስኻ ርሒቕካ ምንባር 

ኣዝዩ ከቢድ እዩ። ኣብ ምንባር ሓደ 
ዝርብሸካ ነገር ክህሉ ይኽእል እዩ። ስለዚ፡ 
ዝርብሸካ ዘሎ መንፈስ ክትፈልጥ ካብ 
ዘለኻዮ ኩነት ተበራበር። ምንጪ ሓጐስ 
- ዕግበት ሕልና እዩ። ሕልናኻ ዝዓግበሉ 
ፈጽም። ንዘይ ትገብሮ ነገር “ይገብሮ እየ” 
ኢልካ ንሰባት ተስፋ ኣይትሃብ። ልዕሌኻ 
እቲ ተስፋ ዝሃብካዮ ሰብ እዩ ዝጉዳእ። 
ብሓፈሻ፡ ኣብ ዓለም ኩሉ ኣሎ። ልዕሊ 
ኩሉ ድማ ብድፍኢት ሰባት ማእዝንካ 
ከይትስሕት ጥንቁቕ ኩን። 

 ቅድሚ ዝዀነ ነገር ክተተግብር 
ኮነ ክትፍጽም ምሕሳብካ ግና፡ ካብቲ 
ዘለኻዮ ደረጃን ኣንፈትን ኣርሒቑ 
ዘውጽኣካ ዘሎ ምስጢር እንታይ ምዃኑ 
ፍለጥ። ብድሕሪ’ዚ፡ ንዓወትካ ክትቀርቦ 
ኣይክትጽገምን ኢኻ። 

           ኣቤል ከሰተ      ኣቤል ከሰተ

ካብ ሓው የልቦን ቀረባ፡ ካብ እምኒ 
የልቦን ዕምባባ።
ቀሺ እንታይ ይደሊ መግደፍ፡ ነገር 

እንታይ ይደሊ ሸንደፍ።
ዘቕበጥበጠ ከልቢ፡ መዓር ይልምን 

ስጋ ይኣቢ።
ትቕበጽ ሕረደላ፡ ትጥቦ ፈንወላ።
ወዲ ሰለስተ ኣይዛባዕ፡ ወዲ በጊዕ 

ኣይጻባእ።
ስሒቓ ከይትስሕቐኒ ስኒ ዘይብላ፡ 

ቆለይ ከይተብሕተኒ ኩርምተይ 
ተሪሩላ።

ምስላ ንደለይቲ ልቦና

ካብ ሰነዳት ታሪኽ
 ኣብ ዓለምና ካብ ዝተኻየዱ ናይ 

ባሕሪ ውግኣት ብቐዳምነት ዝጥቀስ 
ምዃኑ ዝእመነሉ ውግእ፡ እቲ ኣብ 1571 
ዝተኻየደ እዩ። እቲ ውግእ ኣብ መንጎ’ቲ 
ብኣውስትርያዊ ዶን ጆን ዝምራሕ ናይ 
ኤውሮጳ ሓይሊን ብቱርካዊ ሓይሊ 
ዝምእዘዝ ዝነበረ ዓሊ ፓሻን እዩ ኣብ 
ሊዮፓንተ ዝተባህለ ቦታ ተኻዪዱ። 
ኣብቲ ዝተጠቕሰ ውግእ፡ ሓይሊታት 
ኤውሮጳ 208 መራኽብ ብምስላፍ ናይ 
ምጥቃዕ ስጉምቲታት ከካይዱ እንከለዉ፡ 

ብወገን ዓሊ ፓሻ ድማ 230 መራኽብ 
እየን ተሰሊፈን። እቲ ውግእ፡ ኣብ 
መወዳእታ ብዓወት ሓይሊታት ኤውሮጳ 
ከም ዝተዛዘመ ድማ መዛግብቲ ታሪኽ 
የመልክቱ። ኣብ ታሪኽ ዓለም ብዕብየቱ 
ርእሲ ኩሎም ናይ ባሕሪ ውግኣት 
ምዃኑ ዝእመነሉ ግና፡ እቲ ኣብ ካልኣይ 
ኲናት ዓለም ኣብ ምብራቓዊ ፍልፒንስ 
ዝተኻየደ ውግእ ‘ለይተ ጋልፍ’ እዩ። 
ኣብ’ቲ ልዕሊ 100 ሽሕ ትርብዒት ኪሎ 
ሜተር ዝስፍሓቱ ባሕሪ ዝተኻየደ ውግእ፡ 
ልዕሊ 200 ሽሕ ወተሃደራት ምስታፎም 
ይንገር።

* ኢትዮጵያ ኣብ 1962 ኣብ ዝተኻየደ 
ውድድር ዋንጫ ኣፍሪቃ ንፍጻመ በጺሓ 
ጽዋእ ከምዝዓተረት ይንገር። ኣብዚ 
ዝተጠቕሰ እዋን፡ ንኢትዮጵያ ወኪሎም 
ካብ ዝተሳተፉ 11 ተጻወትቲ፡ እቶም 9 
ኤርትራውያን ምንባሮምከ ትፈልጡዶ?
* ጀምስ ኢልጊን ጊል ዝተባህለ ህጻን፡ 

ብ20 ግንቦት 1987 ካብ ካናዳዊት ኣዲኡ 
በረንዳ ቢል ኣብ 128 መዓልታት (18 
ሰሙናት) ዝተወልደ ዕሸል እዩ። ህጻን 
ኢልጊን፡ ክውለድ እንከሎ ዝነበሮ ክብደት 
624 ግራም ጥራይ’ዩ ነይሩ። እዚ 
ተርእዮ ዘይንቡር ኮይኑ ንብዙሓት ወገናት 
ዘገረመ ታሪኻዊ ፍጻመ እዩ ነይሩ። እቲ 
ንቡር ናይ ጥንሲ ግዜ ደቂ-ኣንስትዮ 280 

መዓልታት ማለት (40 ሰሙናት) ምዃኑ 
ክኢላታት ናይዚ ዓውዲ የረድኡ።
* ቅድሚ 1500 ድሕሪ ልደተ ክርስቶስ፡ 

ኣብቲ ብራዚል እትውንኖ ጫካታት 
ኣማዞን ብገምጋም ኣስታት ሽዱሽተ 
ሚልዮን ደቀ-ባት ይነብሩ ምንባሮም 
መዛግብቲ ታሪኽ የመልክቱ። እንተኾነ፡ 
እዞም ህዝቢ ብሰንኪ ምብራስ ጫካታት 
ቊጽሮም ካብ ግዜ ናብ ግዜ እናንቆልቈለ 
ምምጽኡ ይፍለጥ። እቲ ዘገርም ግና፡ ኣብ 
መጀመርታ 1900 ዓ.ም ትሕቲ 250 
ሽሕ ዝግመቱ ደቀ-ባት ጥራይ ተሪፎም 
ብምንባሮም እዩ።

ሎሚ ኣብ ERI-TV
ሰዓት   መደብ

09፡00 ሃገራዊ  መዝሙር
09፡05 ኤሮቢክስ  
09፡40 ፊዮሪና
10፡20 ፓኖራማ
11፡00 ማእገር
13፡00 ዶክተራት  ኣብ ስትድዮ  
13፡45 ቀስተ ድሕነት
14፡00 ሞዛይክ
16፡30 እንዳ ዝማም
17፡05 ፍረ ጻዕሪ
17፡25 መስተንክር
18፡00 መደብ ዋልታ
18፡40 ህርመት
20፡00 ዜና  ትግረ 
20፡13 እትመት
21፡00 ዜና  ትግርኛ 
21፡25 ቡያ
22፡00 ዜና ዓረብ 
22፡15 ሌላ
22፡30 ዜና  እንግሊዝ
22፡40 ሃገራዊ  መዝሙር

 ሰኑይ

12፡00 ሃገራዊ መዝሙር
12፡05 መደብ ጥበብ
12፡30 ዜና ትግርኛ
12፡55 ዜና ስፖርት
13፡30 ዕላል ጥበባት
13፡30 ዜና ዓረብ
13፡45 ሄሎ ደባይዋ
16፡00 ዶክመንታሪ 
17፡00 ዜና ትግርኛ
17፡20 መደብ ጽባቐ
17፡30 ዜና ዓረብ
17፡45 ደረት ቃና
19፡10 ሳይዳ
20፡00 ዜናትግረ  
20፡13 ሰሙናዊ  ስፖርት
21፡00 ዜና ትግርኛ 
21፡25 ዳህሳስ ሕትመት
22፡00 ዜና ዓረብ 
22፡15  ቆላሕታ
22፡30 ዜና እንግሊዝ
24፡40 ሃገራዊ  መዝሙር



ሓዳስ   ኤርትራ

ካብዝን ካብትንካብዝን ካብትን
ማርታ ክብሮምማርታ ክብሮም

ካብዝን ካብትንካብዝን ካብትን
28 ሓምለ 2024 - ገጽ 4መበል 33 ዓመት ቁ.285

ካብ ባህርያት ልምዲ ንባብ ዘለዎም ሰባት. . .1. በላሕቲ እዮም፦1. በላሕቲ እዮም፦ መጽሓፍቲ 
ዘንብቡ ሰባት ብዙሕ ብዘንበቡ መጠን 
ብዛዕባ ዓለም ዝፈልጥዎ ነገር’ውን 
ብዙሕ እዩ። ንኣእምሮኦም ንቕሓት 
ክህቦ ዝኽእል ዕዮታት ይህብዎ። 
ብዘይካ’ዚ ብዙሕ ምንባብ ብዙሕ ቃላት 
ክፈልጡን ናይ ምጽሓፍ ክእለቶም 
ከማዕብሉን ይሕግዞም። 
2. ህንጡያት እዮም፦2. ህንጡያት እዮም፦ ብዛዕባ ዓለም፡ 

ሰባት፡ ነገራት ከምኡ’ውን ሓድሽ ነገር 
ናይ ምምሃርን ምፍላጥን ዘለዎም 
ህንጡይነትን ድሌትን ደረት የብሉን። 
3. ኣብ ዘየድልዩ ነገራት ግዜ ከሕልፉ 3. ኣብ ዘየድልዩ ነገራት ግዜ ከሕልፉ 

ኣይደልዩን እዮም፡-ኣይደልዩን እዮም፡- ምስ መጽሓፍቲ 
ብዙሕ ግዜ ስለዘሕልፉ ግዜኦም ኣብ 
ዘይጠቅምን ቀንጠመንጥን ኣየሕልፍዎን 
እዮም። 

4. ጽቡቕ ናይ ምዝራብ ክእለት 4. ጽቡቕ ናይ ምዝራብ ክእለት 
ኣለዎም፦ኣለዎም፦ ብዙሕ ዘንብቡ ሰባት ካብቶም 

ጽሑፋት ብዙሕ ሓሳባት ስለ ዝረኽቡ 
ምስ ሰባት ኣብ ዝዛረቡሉ ግዜ ጽቡቕ 

ናይ ምዝራብ ክእለትን ናይ ምርድዳእ 
መንፈስን ኣለዎም። ሓሳባት’ውን 
ብቐሊሉ እዮም ዝፈሱሎም። ክዛረቡሎም 
ዝኽእሉ ብዙሕ ኣርእስትታት ኣለዎም። 
ብዘይካ’ዚ ካልእ ሰብ ኣብ ዝዛረበሉ ግዜ 
ንፉዓት ሰማዕቲ እዮም። 
5. ኣብ ኣእምሮኦም ጽቡቕ ስእሊ 5. ኣብ ኣእምሮኦም ጽቡቕ ስእሊ 

ናይ ምስኣል ክእለት ኣለዎም፦ ናይ ምስኣል ክእለት ኣለዎም፦ 
ኣንበብቲ ሰባት መጽሓፍ ከንብቡ ከለዉ 
ባህርያት፡ ሕብርታትን ነገራትን ኣብ 
ኣእምሮኦም እናሰኣሉ እዮም ዘንብቡ። 
ስለዚ ስእለ ኣእምሮኦም ብዝግባእ እዮም 
ዝጥቀምሉ።  
6. ንበይኖም ክኾኑ ኣይጽገሙን 6. ንበይኖም ክኾኑ ኣይጽገሙን 

እዮም፦እዮም፦ ብዙሓት ሰባት ጽምዋ ወይ 

በይንኻ ምዃን ኣይፈትዉን እዮም። 
ናይ ምንባብ ልምዲ ዘለዎም ሰባት ግና፡ 
ንበይኖም ክኾኑ ኣይጽገሙን እዮም። 
ምኽንያቱ ጽምዋ ኣብ ዝኾነሉ ግዜ ምስ 
መጽሓፎም ስለ ዘዕልሉ። 
7. ወሳኒ ሓሳባት ዝወነኑ እዮም፦ 7. ወሳኒ ሓሳባት ዝወነኑ እዮም፦ 

መብዛሕትኡ ግዜ መጽሓፍ ዘንብቡ 
ሰባት ልዑል ናይ ምትንታን ክእለት 
ይውንኑ። ስለዚ ብዛዕባ ከበድቲ 
ውሳነታት ዝኾኑ ኣርእስትታት ብዘይ 
ዝኾነ ጸገም ልክዕ ሓሳብ ናይ ምክፋል 
ክእለት ኣለዎም።
8. ንፉዓት ሰማዕቲ እዮም፦8. ንፉዓት ሰማዕቲ እዮም፦ ካብ 

ዝተፈላለዩ ነገራት ብዙሕ ሓሳባትን 
ሓበሬታን ምእካብ ስለ ዝፈትዉ ካልእ 
ሰብ ኣብ ዝዛረበሉ ግዜ ሃዲእካ ናይ 
ምስማዕ ክእለት ዝወነኑ እዮም።

ረብሓታትን ክሳራታትን ብኵራት ኣድህቦኣብ ኩሉ ጉዕዞ ህይወትና ኣድህቦ 
ክንገብር የድሊ። “ስለምንታይ እየ 
ኣብዚ ነገር ዘይተዓወትኩ?” ኢልና 
ንገዛእ ርእስና ሓቲትና ንፈልጥ እንተ 
ደኣ ዄንና፡ ካልኦት ናብ ውድቀት 
ዘብጽሑ ረቛሒታት እኳ እንተ ሃለዉ 
70 ሚእታዊት ግና፡ ብሰንኪ ኣድህቦ 

ዘይምህላው ዝመጽእ እዩ። ከምኡ’ውን 
ሓደ ሞያ ምስ እንጅምር እሞ ገለ 
ዕንቅፋት ምስ ዘጋጥመና ተቐዳዲምና 
ናብ ካልእ ኣይንቐይር፡ ብድሆ ዘይብሉ 
ሸነኽ ናይ ህይወት ስለ ዘየለ፡ ተጋዲልና 
ነታ ሞያ ነብስላ፡ ምስ ግዜ ድማ 

ክንዕወት ዘሎ ተኽእሎ ልዑል እዩ። 
ንሎሚ ረብሓታት ኣድህቦን ኣድህቦ 
ዘይምህላው ድማ፡ ዘምጽኦ ሳዕቤናት 
ዝገልጽ ነጥብታት ከነቕርብ ኢና፥
ረብሓታት ኣድህቦ፥ 
• ዕምቆት ዘለዎ ፍልጠት ንምኽዕባት 

ይሕግዝ።
• ኣድህቦኻ ኣብ ሓደ ነገር ጥራይ 

ምስ ዝኸውን፡ ብዛዕባ እቲ ነገር ዕምቈት 
ዘለዎ ፍልጠት ከተማዕብል ትጅምር።
• ዓወት የጐናጽፍ፡ ኣድህቦ ኣብ 

ዝገበርካሉ ዓውዲ ክትዕወት ምዃንካ 
ዘየጠራጥር እዩ። 
ሳዕቤናት ኣድህቦ ዘይምህላው
• ብዙሕ ጻዕሪ፡- ኣድህቦ ኣብ ዘይብሉ 

ጕዳይ ምስላጥ የልቦን፡ ኣማስያኡ ድማ 
ብዙሕ ጻዕሪ ክትሕተት ትግደድ። 
• ኣድህቦ ዘይምህላው ዘስዕቦ ብዙሕ 

ጻዕሪ ኣደዳ ዘይተደለየ ስምዒታት እዩ 
ዝገብረካ። ምስ ጻዕርኻ ዝመጣጠን 

ኣብ ህይወትና ክንግደሰሎም ካብ ዘለና ነገራት
ኣብዛ ዕግርግርን ሕንፍሽፍሽን ዝመልኣ 

ዓለም፡ ዕድመ ህይወትና ሓጺር እዩ። 
ስለዚ ብዙሕ ኣገደስቲ ክቡራት ነገራት 
ናይ ህይወትና ብቐሊሉ ክጠፍኡ 
ይኽእሉ እዮም። ሓደሓደ ግዜ ነገራት 
ካብ ቍጽጽርና ወጻኢ ምስ ዝኾኑ ክሳራ 
የምጽኡ። ሓደሓደ ግዜ ድማ፡ ባዕልና 
ንወስዶም ናይ ውልቅና ምርጫታት 
ንሓደ ካብ ህይወትና ኣዝዩ ኣገዳሲ 
ነገር ከም እንኸስር ይገብሩና እዮም። 
ኣብ ህይወት ዝተፈላለየ ድሌታትን 
ቀዳምነት ንህቦ ነገራትን ኣለና። ኣብ 
ኩላትና ዝርከብ ሓደ ነገር ግና ኣሎ። 
ኣብ ህይወት ገለ ነገራት ዘይምህላው 
ዘይምሉኣት ኴንና ከም ዝስምዓና 
ዝገብር እዩ። ህይወትናን ቀዳምነትናን 
ዝፈላለ እኳ እንተኾነ፡ ንኹላትና 
ኣገደስቲ ዝኾኑን ኩሉ ግዜ ቀዳምነት 
ክንህቦም ዘለናን ነገራት ኣለዉ። ገለ 
ካብኦም ንምጥቃስ፦
1. ሰላም፡-1. ሰላም፡- ሰላምካ ሓልዎ። ኣብ 

ከባቢኻ ብዘጋጥም ኣሉታዊ ስምዒታት 
ከይትጽሎ ኣዚኻ ተጠንቀቕ። ጉዕዞ 
ህይወት ቀሊል ኣይኮነን፡ ኣብ ሓደ 
ምቹእ ቦታ ኮፍ ኢልና’ውን ለውጢ 
ከጋጥመና ክንጽበ የብልናን። ኣብ 
ነብስኻ ዘለካ ፍቕሪ እናወሰኸ ብዝኸደ፡ 

ውሽጣዊ ሰላምካ ድማ እናሓለኻ 
ትኸይድ። ሰላምካ ክትሕልዎ ምስ 
ጀመርካ፡ ስምዒታትካ ክትቆጻጸር 
ትኽእልን ጸቕጢ ዝመልኦም ወይ 
ዘጨንቑ ነገራት ኣብ ትሕቲ ቁጽጽርካ 
ከተእትዎም ኣይትሽገርን። እዚ ድማ 
ኣብ ነብስኻ ዘለካ ምትእምማን ከተዕቢ 
ይሕግዝ። 
2. ስድራን ኣዕሩኽን፦ 2. ስድራን ኣዕሩኽን፦ ዝምድናታትና 

ኣገድስቲ እዮም። ህይወትና 
ዘሀብትሙ’ውን እዮም። ንስድራና፡ 
ኣዕሩኽትናን ነፍቅሮም ሰባትን 
ቀዳምነትን ገለ ካብ ግዜናን ክንህቦም 
ኣለና። ምስቶም ኣዚና እነፍቅሮም 
ሰባት ዝያዳ ግዜ ክንወስድ ኣለና። ተራ 
ስድራና ኣብ ህይወትና’ውን ክንርስዖ 
የብልናን። ኣብ ትሕቲ ዝኾነ ይኹን 
ኵነት እቶም እንኮ ክንከስሮም ይኹን 
ክንርሕቆም ዘይብልና፡ ስድራቤትና 
እዮም። ምኽንያቱ ብዝኾነ ነገር 
ክንትክኦም ኣይንኽእልን ኢና። ስለዚ 
ፍቕርናን ግዜናን ክንውፍየሎም 
ግቡእና እዩ። እዚ ድማ ንዕኦም ኢልና 
ዘይኮንና ንዓና ክሕሸና ኢልና ንገብሮ 
ነገር እዩ።   
3. ግዜ፦3. ግዜ፦ ግዜ ብቐሊሉ ክርከብ 

ዘይከኣል ሃብቲ እዩ። ሓንሳብ እንተ 

ሓሊፉ ክምለስ ዝከኣል ኣይኮነን። 
ንኹላትና ሰባት፡ ከም ድላይና 
መቓቒልና ክንጥቀመሎም እንኽእል 
ኣብ መዓልቲ 24 ሰዓታት ተዋሂብና 
ኣለና። ግዜና ከመይ ገይርና ነመሓድሮን 
ንጥቀመሉን ናትና ውልቃዊ ምርጫ 
እዩ። ስለዚ ግዜናን ህይወትናን ባዕልና 
ክንቆጻጸሮን ከነመሓድሮን ዝበለጸ እዩ። 
ካልእ ሰብ ብግዜና ክጻወት ወይ ባዕሉ 
ከመሓድረልና ከነፍቅድ የብልናን። 
4. ትምህርቲ፦4. ትምህርቲ፦ ጽቡቕ ነገር ናይ 

ትምህርቲ ካባኻ ዝወስዶ ኣካል 
ዘይምህላዉ እዩ። ትምህርቲ ድምር 
ናይ ንረኽቦ ተመኵሮ፡ ዘጋጥሙና 
ብድሆታትን ንምክተሎም ኣገባባትን 
ንረኽቦም ዓወታትን እዩ። 
5. ፍቕሪ፦ 5. ፍቕሪ፦ ናብዛ ዓለም ሓደ ካብቲ 

ዝመጻእናሉ ዕላማታት ከነፍቅርን 
ክንፍቀርን እዩ። ንትገብሮ ነገር 
ኣፍቅሮ፡ ንስድራኻን ፈተውትኻን 
ኣፍቅሮም፡ ንእንስሳታት ፍቕርኻ 
ለግሰሎም፡ ከምኡ’ውን ንኹሉ 
ዝሓለፍካዮ ተመኵሮን ትሓልፎ ዘለኻ 
ተመኵሮታትን ኣፍቅሮ። ኣብዛ ዓለም 
ካብ ዘሎ ነገር እቲ ዝሓየለ ነገር ፍቕሪ 
እዩ። ስለዚ ኣብ’ዛ ምድሪ እቲ ዝበለጸ 
ነገር ፍቕርኻ ምልጋስ እዩ።

ንኣፍልጦ
• ኣብ ዓለም እቲ ኣዝዩ ዝረሓቐ 

ቦታ ደሴታት ትሪስታን ዳ ኩንሃ እየን። 
እዘን ደሴታት ኣብ ደቡባዊ ክፋል 
ኣትላንቲካዊ ውቅያኖስ እየን ዝርከባ። 
ካብዘን ደሴታት እቲ ዝቐረበ ሰብ 
ዝቕመጠሉ ቦታ 2,434 ኪሎ ሜተር 
ርሕቀት ኣለዎ። 
• ኣብ መርበብ ሓበሬታ ጎግል፡ 

ዝኾነ ሓበሬታ ኣብ እትደልየሉ ግዜ፡ 
ብሓንሳብ ከባቢ ሓደ ሽሕ ኮምፕዩተራት 
ብምውፋር ኣብ ውሽጢ 0.2 ካልኢት 
መልሲ ይህባኻ። 
• ኣብ ዓለም ከባቢ 5 ቢልዮን ሰባት 

ተጠቀምቲ ኢንተርነት ኣለዉ። 
• ብመሰረት ኣብ 2019 ዝተገብረ 

መጽናዕቲ፡ ማእከላይ ገምጋም ዕድመ 
ደቂ ሰብ 30 ዓመት እዩ።  
• ኣብ ዓለም ንኹሉ ሰብ ከብልዕ 

ዝኽእል እኹል መግቢ እዩ ዝፈሪ። እቲ 
ጸገም ግና ኣብ ምቕረሐ እዩ። 

• ኣብ 2010፡ ጎግል ኣብ ዓለም 
ክንደይ መጽሓፍቲ ከምዘለዉ ክፈልጡ 
መጽናዕቲ ኣካይዶም ነይሮም። 
ብማእከላይ ገምጋም ድማ ኣስታት 130 
ሚልዮን መጽሓፍቲ ረኺቦም።  
• ምጉዛም ናይ ነብሪ ክሳብ ሰለስተ 

ኪሎ ሜተር ዘሎ ርሕቀት ክስማዕ 
ይኽእል።
• ዕድመ ምድሪ 4.5 ቢልዮን እዩ። 

ከምኡ እውን ምድሪ ካብ ጸሓይ 147.2 
ሚልዮን ርሕቀት ኣለዋ። 

• ጉንጓ ከበሮ ዓይኒ የብሎምን።
• እታ እንኮ ለመምቲ ዘይብላ ኣህጉር 

ኣንታርክቲካ እያ።
• ኩባንያ ኣፕል ኣብ መላእ ዓለም 

ልዕሊ 115 ሽሕ ሰራሕተኛታት 
ኣለውዎ።
• ኣብ ቻይና ልዕሊ 4 ሽሕ ህጻናት 

“ጸወታ ኦሎምፒክ” ዝብል ስም 
ኣለዎም።
• ኣብ ዓመት ዝበዝሐ ማንጎ እተፍሪ 

ሃገር፡ ሃገረ ህንዲ እያ፡ ልዕሊ 12 ሚልዮን 
ቶን ማንጎ ተፍሪ።
• ሓንቲ መኪና ብገምጋም 30 ሽሕ 

ኣካላት ኣለዋ።
• ኣብ ጥንታዊት ግብጺ፡ ድሙ 

ምቕታል ብሞት የቕጽዕ ነይሩ።
• ሳሬት ነቲ እትቕመጠሉ ዓለባ 

ከተሐድሶ ምስ እትደሊ፡ ነቲ ዘሎ በሊዓ 
ካልእ ሓዲሽ ትሰርሕ።
• ንግስቲ ኤልሳቤጥ ካልአይቲ እታ 

ዝበዝሐ ስእላ ኣብ ባጤራ ዝተሓተመ 
እያ። በዚ ድማ ስማ ኣብ ክብረ ወሰን 
ሰፊሩ ይርከብ። ስእላ ኣብ ልዕሊ 30 
ዝተፈላለዩ ባጤራታት ይርከብ።
• ኣብ ዓለም እቲ ዝነውሐ ዕድመ 

ዝገበረ ከልቢ፡ ኣብ መበል 29 ዓመቱ 
እዩ ሞይቱ።
• ላይተር (መወልዒ ሽጋራ) ቅድሚ 

ክርቢት ተማሂዙ።
• መርከብ ታይታኒክ ክትስራሕ 7.5 

ሚልዮን ዶላር ወዲኣ።

ዓወት ስለ ዘይትረኽበሉ ድማ፡ ናብ 
ጸቕጢን ሰባት ምክሳስን የምርሕ። 
ንኣብነት ገለ ተማሃሮ ዝገብርዎ ነገር 
ንርአ፡ ብሰንኪ ግቡእ ኣድህቦ ምግባር 

ኣብ መርመራ ከምቲ ዝደለይዎ 
ነጥቢ ምስ ዘየመዝግቡ ንመምሃራኖም 
ይውንጅሉን ንሳቶም ነጥቢ ስለ 
ዝዓመጽዎም ሕማቕ ነጥቢ ከም 
ዘምጽኡን ይዛረቡ።



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

The United Nations Development Programme (UNDP) office in Asmara invites qualified applicants (Eritrean) for 
the following vacant post:  

Job Code Title:                      Communication
Classified Grade:                     Internship – Local
 Duty Station:                           Asmara 
 

Organizational Context 

Guided by the UN Sustainable Development Cooperation Framework Between the Government of the State of 
Eritrea and the United Nations 2022 – 2026 (developed in close partnership with the Government of the State of 
Eritrea), the UNDP Country Office will seek to enhance the delivery as one, further strengthening the position and 
the brand of the UNDP as a driver of change in the Sustainable Development Agenda.
Sustainable Development Goals
Having the priorities of the UN Sustainable Development Cooperation fully aligned with the national priorities 

and recognizing the SDG as a national priority, UNDP Eritrea is prioritizing aligning its communication to the 
SDGs. This will be done through visual branding on programme articles posted on the web and social media as 
well as publications. Creative engagements to communicate the SDGs will be identified to complement the SDG 
localization efforts underway. 

Gender Equality

UNDP Eritrea will use gender-sensitive language in its communication of its development interventions and 
corporate messaging and promote monitored gender equality results from projects. UNDP Eritrea will use gender-
sensitive and non-discriminatory language in all of its communications, including development interventions and 
corporate messaging. It will also regularly promote monitored results about women's empowerment and gender 
equality. All communication will also ensure diversity, equality, and inclusion in both visual and written outputs.

Youth Empowerment and Promotion of Innovations
 
UNDP Eritrea’s communication will also highlight the country office’s intervention in the areas of promoting 

youth innovation and digital technologies.
UNDP will place importance on the role of innovation by implementing initiatives and creation a platform for 

youth to express their innovative ideas and translate that into practical new and improved products. 

Communicating to build partnerships.

UNDP Eritrea’s communication will seek to strengthen the country office’s partnership engagement and resource 
mobilization efforts. It will do so by highlighting partnerships with development partners around interventions to 
support the country’s transformation agenda.
Key Duties and Accountabilities 
Under the direct supervision of the Communication Analyst and DRR, the intern will help to:
* Support the development of UNDP Publications.
* Manage the UNDP Youth Connects for Development 
* Contribute to the ideation of new digital and social media campaigns.
* Participate and contribute to communications meetings;
MINIMUM QUALIFICATIONS

Education
To be considered for the position, individuals should meet at least one of the below criteria:
• be enrolled in a postgraduate degree programme (such as a BA or master’s programme) in the fields of 

Communications, Marketing, Public Relations, International Studies, Graphic Design, Journalism or related;
Skills:
• excellent English oral and written communication skills;
• literate in standard programmes (MS Office, Canva, Illustrator, Adobe Suite, or similar software);
• ability to use a range of social media tools (Twitter, Facebook, Instagram, YouTube, TikTok, LinkedIn, 

Hootsuite, or equivalent).
It is an advantage for applicants to have experience in:
* Having experience in developing publications;
* be passionate about nature, climate change, energy, and governance issues;
* be curious, take initiative, and approach new tasks with a can-do attitude;
* creating basic videos using video editing software;
* have experience in producing compelling social media content;
* developing visual assets in Canva, Illustrator, Adobe Suite, or similar software. 

Language requirements (Required / Desired)
• Fluent written and spoken English is required. 

Other
• Qualified female candidates are especially encouraged to apply.
Application 

Please provide the following documents to be considered:
* CV
* motivational letter
* samples showcasing 1) work experience if any,. 

Application Procedure 
* Qualified candidates are requested to apply online via this website; 
* The application must contain a) Cover letter and b) Curriculum Vitae. 

Please compile all the documents to a box available in UNDP reception. 

Application link: https://estm.fa.em2.oraclecloud.com/hcmUI/
CandidateExperience/en/sites/CX_1/job/15722/?utm_medium=jobshare 

Only shortlisted candidates will be invited to an interview.
 
Closing Date:     20 July 2024

Copy of document indicating exemption from/completion of national 
service should be uploaded.

UNDP is committed to achieving workforce diversity in terms 
of gender, nationality and culture. Individuals from minority groups, 
indigenous groups and persons with disabilities are equally encouraged to 
apply. All applications will be treated with the strictest confidence.

UNDP does not tolerate sexual exploitation and abuse, any kind of 
harassment, including sexual harassment, and discrimination. All selected 
candidates will, therefore, undergo rigorous reference and background 
checks.

(Only Short-Listed Candidates will be contacted).

VACANCY ANNOUNCEMENT 
VA/01/2024

ምልክታ ጨረታ

ኮለጅ ስነ-ፍልጠት ማይ ነፍሒ ኣብ ውሽጢ ቀጽሪ ኮለጅ ንዝርከብ 2 ትካላት 
ወሃብቲ ኣገልግሎት ን2 ዓመት ኣወዳዲሩ ከካሪ ከምኡ’ውን ተረፍ መግቢ (ማኛ) 
ክሸይጥ ስለዝደለየ፡ ግዱሳት ተጫረትቲ ይዕድም።
1.ድኳን 2.እንዳ ፎቶ ኮፒ 3.ተረፍ መግቢ ተማሃሮ (ማኛ)

ተጫረትቲ ከማልእዎ ዘለዎም ረቛሒታት

1.ቅዳሕ ናይ 2019 ዝተሓደሰ ፍቓድ ንግድን ናይ 2023 ክሊራንስ ከምኡ’ውን 
ቅዳሕ መንነት ወረቐት የቕርብ።
2.ልቸንሳ (ፍቓድ ንግዲ) ተመሳሳሊ ምስ’ቲ ዝጫረት ትካል ክኸውን ኣለዎ።
3.ንመኽበሪ ጨረታ ዝኸውን ትሕጃ 50,000.00 (ሓምሳ ሽሕ ናቕፋ) ንድኳን፡ 
30,000.00 (ሳላሳ ሽሕ ናቕፋ) ንእንዳ ፎቶ ኮፒ 40,000.00 (ኣርባዓ ሽሕ ናቕፋ) 
ንተረፍ መግቢ (ማኛ) ብ .c.p.o የትሕዙ።
4.ተጫረትቲ ዘይምለስ 100 ናቕፋ ብምኽፋል ሰነድ ጨረታ ካብ ኮለጅ ይወስዱ።
5.ጨረታ ኣብ ጋዜጣ ካብ ዝወጸሉ ዕለት ጀሚሩ ን 30 ተኸታተልቲ መዓልታት 
ክፉት ኮይኑ፡ ንጽባሒቱ ኣብ ናይ ስራሕ መዓልቲ ሰዓት 10፡00 ቅ/ቀ ተጫረትቲ 
ወይ ሕጋውያን ወከልቶም ኣብ ዝተረኸብሉ፡ ሳንዱቕ ጨረታ ኣብ ኮለጅ ስነ-
ፍልጠት ማይ ነፍሒ ይኽፈት።
ንተወሳኺ ሓበሬታ ኣብ ኣሃዱ ዕድጊ ኮለጅ ስነ-ፍልጠት ማይ ነፍሒ ብምምጻእ 
ወይ ብቁ/ስልኪ 08204288/08204281 ብምድዋል ምውካስ ይከኣል።
ትካልና ዝሓሸ ኣማራጺ እንተረኺቡ፡ ብኸፊል ወይ ብምሉእ ጨረታ ናይ ምስራዝ 
መሰሉ ዝተሓለወ እዩ።

ኮለጅ ስነ-ፍልጠት ማይ ነፍሒ

VACANCY ANNOUNCEMENT

Bisha Mining Share Company is inviting applicants for the following position for 
Bisha site project.

Position: Rubber/Belt Technician
Department: Process Plant 
Number required: One (01)

 Primary Purpose
•	 Ensure conveyor belt systems such as splicing, belt align, roller, roller 

frames, pulleys operator to the highest safety and efficient through world 
class maintenance level. 

•	 Maintenance and application of all forms of wear protection to manage 
slurry flow such as rubber and ceramics lining, paints and nordbak.

•	 Training and mentoring nationals.
ESSENTIAL FUNCTIONS

•	 Splicing of conveyor belt and all other maintenance/repairs required to 
ensure the belt is safe and fit for purpose, including rollers, roller frames, 
pulleys, alignment of the belt.

•	 Application and maintenance of wear protection of surfaces i.e. rubber & 
ceramics lining or other forms of protection such as paints, nordbaks etc.

•	 Maintenance of the conveyor structure in terms of alignment.
•	 Provide a safe work environment and training to national.

TASK DESCRIPTION EXPANDED TO CORE PERFORMANCE AREAS
•	 Planning
•	 Implementation of the Plan
•	 Rubber lining Maintenance
•	 Sandblasting and Painting
•	 Conveyor maintenance
•	 Reports & Data
•	 Training

UNIQUE REQUIREMENTS/OTHER INFORMATION
•	 Candidate must be physically and medically fit. 
•	 The candidate must be qualified – Theoretical and Practical.
•	 Prior conveyor system experience with regards to maintenance and repairs.
•	 Prior rubber & ceramics lining.
•	 Prior sandblasting
•	 Must be able to work outside, exposed to heat, wind, and dusty environ-

ments.
•	 Must be able to work at heights and in confined space.
•	 Vehicle Driver’s License would be advantage.

Qualifications: Knowledge and Experience
•	 Technical college Mechanical 
Diploma
•	 International recognized trade 
certificate mechanical fitter
•	 Others- Rubber/Ceramics lining 
and conveyor belt splicing 
qualifications.

•	10+ years of relevant 
experience and hands-on 
sandblasting & Rubber/ 
Ceramics lining and 
conveyor belt splicing.

Technical Skills Behavioral Skills
•	Computer Literacy (MS Office 
– Intermediate), Report writing 
& budgetary skills, Mechanical 
and maintenance experience, 
Belt Splicing skills, Rubber 
lining Experience, Ceramic 
lining Experience, Sandblasting 
Experience, Painting Experience, 
Planning (MS Projects), 
Mechanical Experience i.e. 
conveyor belt alignment, 
Recognize defects in equipment, 
Mechanical problem-solving 
skills, Troubleshooting

•	Communication 
(English), Assertiveness, 
Interpersonal Relations, 
Integrity, Prioritizing 
skills & multi-skilling, 
Ability to work towards 
strict deadlines, High 
level of accuracy, 
Attention to detail, 
Analytical skill, Self-
motivated, Coaching & 
Team-building skills, 
Cultural Diversity 
experience

Position: Senior Fitter Supervisor 
Department: Process Plant
Number required: One (01)

 Primary Purpose
•	 Supervise and managing a mechanical team consisting of fitters, riggers, 

and rubber lining technicians.
•	 Inspecting, maintaining and repairing equipment in an effective and 

efficient manner ensuring QA/QC principles are adhered too in the 

process plant.
•	 Mentoring and upskill existing through national artisan progression 

training program. 
ESSENTIAL FUNCTIONS

•	 The Senior Mechanical Fitter Supervisor is responsible for the overall 
mechanical availability in the plant.

•	 Ensuring there is quality workmanship in repairs and implementing a 
predictive maintenance strategy to prevent unscheduled down time.

•	 Proper scoping and job planning for scheduled maintenance and 
preventative maintenance to ensure continued operations of critical assets.

•	 Forecasting, report writing and budgeting for equipment availability to 
sustain the life of mine operations.

TASK DESCRIPTION Expanded TO CORE PERFORMANCE AREAS 
•	 Planning
•	 Implementation of the Plan
•	 Writing Reports & Data Control
•	 Supervise/Manage team

UNIQUE REQUIREMENTS/OTHER INFORMATION
•	 Candidate must be physically medically fit.
•	 Candidate must be Mechanically Qualified.
•	 Prior Ball Mill SAG Mill experience with regards to maintenance and 

Hydraulic fault finding and repairs.
•	 Primary Crusher experience inclusive of conveyors repair and 

maintenance.
•	 Must be able to work outside exposed to Heat, wind and dusty 

environments.
•	 Must be able to work at Heights.
•	 Must have a Light vehicle license.

Qualifications: Knowledge and Experience
o Technical College Mechanical 

Diploma or Degree.
o International recognised trade 

certificate mechanical Fitter.

o 10+ years relevant experience as a 
hands-on Mechanical Supervisor.

o 2+ years relevant experience as frontline 
Mechanical Supervisor in a Mineral 
Process Environment.

Technical Skills Behavioral Skills
o Computer Literacy (MS 

Office – Intermediate), Report 
writing and budgetary skills, 
Mechanical & Maintenance 
experience, Problem solving 
skill, Supervisory experience, 
pumping system knowledge 
and rebuild experience, 
Reliability, CBM, Planning 
(MS Projects)

o Communication (English), 
Assertiveness, Interpersonal Relations, 
Integrity, Prioritizing skills & multi-
skilling, Ability to work towards strict 
deadlines, High level of accuracy, 
Attention to detail, Analytical skill, 
Self-motivated

General Information and other requirements:
•	 Place of Work:                Bisha.
•	 Salary:                               As per Company salary scale.
•	 Type of Contract:             Indefinite

Additional requirement for Nationals: 
•	 Having fulfilled his/her National Service obligation and provide 

evidence of release paper from the Ministry of Defense. 
•	 Present clearance paper from current/last employer.
•	 Testimonial documents to be attached (CV, work experience 

credentials, a copy of your National Identity Card etc.).
•	 Only shortlisted applicants will be considered as potential 

candidates for an interview.
•	 Application documents will not be returned to sender.
•	 All applications should be sent through the post office.
•	 Deadline for application: 10 days from the day of publication in 

the Newspaper.
Address:  Please mail your applications to:-
                     Bisha Mining Share Company, 
                     P. O. Box 4276 Asmara, Eritrea
Note to Eritrean applicants:  
                  Please send a copy of your application to:
                   1.   Aliens Employment permits Affairs,
                         P. O. Box 7940 
                         Asmara, Eritrea.
                   2.    Mineral Resources Management 
                          P. O. Box 272
                          Asmara, Eritrea

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ቅኒት ስነ-ጥበበኛታት ንዓወታት ቢንያምቅኒት ስነ-ጥበበኛታት ንዓወታት ቢንያምወለድና ብፍላይ ድማ ኣደታትና ንጅግና 

ዝገልጽ ሕደማን ዜማን ኣቀናቢረን ክደርፋሉ 
ናይ ደቓይቕ ግዜ’ዩ ዝወስደለን። ምንጩ 
ድማ ሓጐስ ዘፈልፈሎ ስለዝኾነ እዩ። 
ንኣብነት፡ ኣብ ግዜ ገድሊ ዓወታት ደቀን 
ኣብ ዝሰምዓሉ፡ ኣብ ውሽጢ ጸላኢ ኮይነን 

ብውክልና ሓዲመን ይዝይማ። 
“ኣይትዓድልለይ ካምቻይ ሰዓተየ
ይመጽእ ኣለኹ ኣደይ ወላዲተየ”
እዛ ሕደማ፡ ናጽነት ከም ዝቐረበ ውሉድን 

ወላዲን ክራኸቡ ግዜኡ ሓጺር ከም ዝኾነ’ያ 
ትእምት። 
“ሆ. . . ይበሃል ኣሎ
ጅግና ንዓ ተሎ. . .”
 እዛ ሕደማ ድማ ነቲ ኣብ ቦታ ጅግንነት 

ኮይኑ ቅያ ዝሰርሕ ኤርትራዊ/ት ተተባብዕ 
ሕደማ እያ። 
ክቡራት ኣንበብቲ፡ ኣፋዊ ቅኒት (ሕደማ) 

ብዙሕ’ዩ። ሎሚ ግን ብጽሑፍን ብዘመናዊ 
ኣገባብን ዝተቐርጹ ብዙሓት ደርፊታት 
ኣብ ውሽጢ ሒደት መዓልታት ይፈርዩ 
ኣለዉ፡ “ንቢንያም ዘይደረፈሉ፡ ዘይገጠመሉ፡ 
ዘይቀብኣሉ. . . ይከሰስ፡” እዩ ኮይኑ ዘሎ። 
መቕረጺ ደርፊታት (ስትድዮታት) ብስራሕ 
ተጸሚደን ኣለዋ። ከም’ቲ “ኣደታትና 
ብታሕጓስ ሽዑ ንሽዑ ይሕድማ ወይ ይዝይማ፡
” ዝበልናዮ። ስነ-ጥበበኛታትና ድማ ካብ 
ልዑል ባህታ ዝተበገሰ ቀሊል ዘይኮነ ሓሳባትን 
ውህደትን ገይሮም ብዙሕ ወጻኢታት ገንዘብ 
ከፊሎም ንቢንያም ክደርፍሉን ቪድዮ ክሊፕ 
ክሰርሕሉን ንዕዘብ ኣሎና። እዚ ድማ መግለጺ 
ዝለዓለ ክብሪ እዩ። ካብ’ቶም ብዙሓት ሒደት 
ዝተደርፉ ሕደማታት ንምስትምቓሮም 
እንሆ፦

ሃብተ ገብረኢየሱስ (ወዲ ሻውልን) 
ዮናስ ምሕረተኣብ (ማይናስን) ሓቢሮም 
እናተቐባበሉ፡ “ኣይበልናን ዶ” ብዝብል 

ሕደማ ብልጽቲ ኮሜዳዊት 
ቪድዮ ‘ክሊፕ’ ኣብ ዝተፈላለዩ 
ዓውድታት ስፖርትን ስነ-ጥበብን 
ንዝዕወቱ እተንጸባርቕ ሰሪሖም 
ናብ ህዝቢ ዘርጊሖም ኣለዉ። እታ 
ደርፊ፡ ኣብ 1988 ብምድምሳስ 
ናዶው እዝ ጸላኢ ዓንዲ ሕቖኡ 
ምስ ተሰብረ፡ ወዲ ሻውል ካብ 
ዝደረፋ ታሪኻዊት ስራሕን ካልእን 
ተወሃሂዳ ዝተሰርሐት እያ።

ኣይበልናን ዶ!
ኣይበልናን ዶ ዝበልናዮ
ወዮ ዓወትናስ ርኢናዮ
ኣይበልናን ዶ ዝበልናዮ

እቲ ቀደም ቀደም ዝበልካያ
ወዮ ዓወትናስ ርኢናያ።
ናጽነትና ብቕልጽምና
ሎሚ ድማ ብዳንጋና
ንሒን ሓቦን ተቐኒትና
ተዀሊዓ ኤርትራና።
ኣይበልናን ዶ. . . 

ነቲ ሓያል ዓልልሉ
ነታ ጅግና ደብልሉ
ነታ ዋዕሮ ዝለላላ

ነታ ሓየት ጽሓፉላ።
ስምዑ ጥዑም ዜና

ሕሙም ሓውዩ ብዘይ 
ከኒና

ተሓጒሳ ኣፍሪቃና
ተነፊሑ ባላንቺና።
 ዓለም ሳዕሲዓ ኵዳ 

ዓረዛ
ኣርኢናያ ከም’ ዛ ዋዛ።
ኣይበልናን ዶ. . .
ተጀሚሩ በቶም 
ቀዳሞት

ሓዂሮሞ ነቲ ዓቐበት፡
ናይ’ዚ ድማ ዝገደደ
ሰላሊዑዎም በይኑ ሓደ
ነታ ብጫ ጠሚቱዋ
ነታ ቀጠልያ ወኒንዋ
ሓድሽ ነጥቢ ኣብ’ዛ 

ዓለም
ተጻሒፉ ጸሊም ቀለም
ኣለዉና ብሕጂ ሚእቲ
ክመጹ’ዮም በብሓንቲ
ተጸሪጉ’ዩ እቲ መገዲ።

ብሓዳሚ ኣዳል ሙልጌታን ብዘያሚን 
ድምጻዊን ዳንኤል መለስን ዝተሰርሐት 
ቪድዮ ክሊብ’ውን ካብ’ተን ዓብለልቲ ኾይነን 
ዘለዋ ደርፊ እያ። ናይ’ታ ደርፊ ሕደማ 

ንምስትምቓር፦

         ጸሊም ነብሪ         ጸሊም ነብሪ

ጒዕዞ ሓደ ዘመን፡ ትልሚ ወለዶታት
ሕልሚ ትማሊ’ዩ፡ ናይ ሎሚ ዓወታት
ወለዶ ትማሊ፡ ሞዴል ብሽክለታ
ናይ ውሽጦም ሕልምታት፡ ዓወታ 

መወዳእታ
በጺሕካ’ዮ ቢኒ፡ ኣኺሉ ሰዓታ።

“ዓወት ኣብ ጻዕሪ’ያ”
ዝብሎ ዝነበረ

ቢኒ
ጋህዲ ቀይርካዮ
ዓለም ምሂርካዮ።

 
ድምጻዊን ዘያሚን ረዘነ ኣለም (ወዲ ኣለም) 

ምስ’ቲ ዝበዝሐ ካብ ህቡባት ደርፍታቱ ሕደማ 
ዘፍርየሉ ሰነ-ጥበበኛ ገብረሂወት ጸሃየን ሬገን 
የማነን ሓቢሮም ሓዳስ ደርፊ ብቪድዮ ክሊፕ 
ዘርጊሖም ኣለዉ። ድምጻዊ ረዘነ፡ በቲ መሳጢ 
ድምጹ ገይሩ ነታ “እምባና” ዝበልዋ ደርፊ 
ንልቢ ሰማዕቲ ዘረስረሰት ደርፊ ተዘርጊሓ ኣላ። 
እምባናእምባና
እምባና - እወ፡ እዚ በሪኽ እምባ
እምባ ዓወት እምባ ኽብርታት
ጸሊም እምባ፡ እቲ ኲርዕ ዝበለ
ጸሊም እምባ፡ ካብ ርሑቕ ዝልለ።
እምባና እንድዩ ሓበን ናይ ኤርትራ
እምባ ጽንዓት እምባ ጠቐራ
ቢኒ፡ እምባ ዘይብሉ መትሓዚ
ባንዴራና ሰቒልዋ ጥርዚ።

ድምጻዊ ሳሚ እዝራ፡ መብዛሕትኡ ኣብ 
ኡጋንዳን ካልኦት ሃገራትን ኾይኑ ዝሰርሖም 
ብርክት ዝበሉ ቪድዮ ክሊፓት ኣበርኪቱ እዩ። 
ብፍላይ ድማ ንባህልና ምስ ኡጋንዳዊያን ስነ-
ጥበበኛታት ኾይኑ ዝዓየዮም  ስርሓቱ ኣብ 
ውሽጢ ሃገርን ወጻኢን ጽቡቕ ተቐባልነት 

ዝረኸቡ’ዮም። ናብ ሃገሩ እናተመላለሰ’ውን 
ዝነኣዱ ዕዮታት ዘበርከተ ስነ_ጥበበኛ እዩ። 
ዓወታት ቢንያም ግርማይ፡ ኣብ ቱር ዲ 
ፍራንስ ልዕሊ ግምት ምስ ደመቐ፡ ሓደ 
ካብ’ቶም ቀዳሞት ደርፊ ሰሪሖም ዝዘርግሑ 
እዩ። 

ኣብ’ዛ ዓለም ዘዂራዕካኒ
ርእሲ ኹሉ ገይርካ

ወዲ ግርማይ በዓል ወኒ
ዓወት ብዓወት ገርካ ዘሐጐስካኒ።

ቢኒ. . . 
ጅግና ኩሉ ዘጣመረ

ኣንበሳ ኢኻ ዕጡቕ በዓል ስረ
መድረኻ ሽኳታት ዝሰዓረ
ክብሪ ንዓኻ፡ ቢኒ በዓል ስረ።

ኣብ ሰማንያታት ናይ ኣብያተ - ትምህርቲን 
ምምሕዳራትን ስፖርታዊ ግጥማት ኣብ 
ዝካየደሉ ዝነበረ፡ ብዘዘኻኽር ናይ ህዝቢ 
ሕደማ፡ ዜማ ከምኡ’ውን ኣስመሮም ቀለታ 
ብዝመልኣሉ ሕደማ ኣወሃሂዱ ንድሕሪት 
መሊሱ ንብዙሓት  ዕድመ ንእስነት 
ዘዘኻኸረ ድምጻዊ ሮቤል ተውህቦ (ቺና) 
እዩ። እዚ ድምጻዊ ዝያዳ ስራሓቱ ኣብ ጓይላ 
ዘድሃቡ’ዮም። ሎሚ ግን ሓጐስ ዘይገብሮ ስለ 
ዘይብሉ፡ ኣብ ሓጺር ግዜ ምስ መሳርሕቱ 
ሓቢሩ ጽብቕቲ ቪድዮ ክሊብ ብስም ቢንያም 
ዘርጊሑልና ኣሎ።

           ቢኒ ቺታ           ቢኒ ቺታ

ኣደይ ወይዘሮ
ኣደይ ወለሎ
ቢኒ ስዒሩ 

ድሎ ብድሎ።
ኣደይ ወለንሳ (2)
ጅግና ወሊዳ

ንቢኒ. . . ኣንበሳ።
መብረቕ በሪቚ ብቐትሪ ሃንደበት

ጸሊም ኮኾብ ወሪዱ ናብ መሬት
ኤርትራዊ ዳንጋ ኣፍሪቃዊ ክብረት

ቢኒ ወዲ ኤረይ፡ በዓል 
ድርብ ሓሞት።

ቢኒ ብርሃን
ቢኒ ቺታ
ቢኒ ንፋስ

ቢኒ ቮላቲስታ።
  ***

ልቦናዊ ሕቶታት ልቦናዊ ሕቶታት 
ንቢንያምንቢንያም

ቢንያም ግርማይ፡ ኣብ 
መጽሔት ተሃድሶ - ሓምለ 
2023 ቊጽሪ ሕታም 20፡ 
ኣብ ዓምዲ ስፖርት ካብ 
ዝገበሮ ሰፊሕ ቃለ-መሕትት 
እዋናዊ ኣገዳስነቱ ተገንዘብና 
ካብ ዝወሰድናዮም ሒደት 
ሕቶታትን መልሲታቱን፦

ሕቶ፦ሕቶ፦ ህቡብነት ዘስክሮም ሰባት ኣለዉ። ነዚ 
ማዕረ ክንደይ ኢኻ ትነቕሓሉ?
ሓዳር ንዓይ ጠቓሚ’ዩ። ኣሳሪ እንተዘይብልካ 

ግን፡ ናጻ ኢኻ፡ ኲሉ ነገር’ውን ኣለካ። ስም 
ስለ ዘለካ’ውን፡ ኩሉ ሰብ ጎጎድንኻ እናኸደ’ዩ 
ዘጣቓዓልካ። ሓዳር ግን፡ ንህይወትካ ዝሰርዕ 
ናይ ፈለማ ረቛሒ እዩ። ሓዳር እንተሎ፡ 
ቈልዓ ኣሎ፡ በዓልቲ ቤት ኣላ፡ ገዛ ኣሎ፡ 
ሓላፍነት ኣሎ. . . ብዓቢኡ’ውን ስራሕካ 
ስለዘሎ፡ ትዝንጋዓሉ መንገዲ የብልካን። ኣነ 
ኸኣ፡ ኣብ ደረጃ ህቡብነት በጺሐ ኣለኹ’ኳ 
እንተዘይበልኩ፡ ኣሳሪ ህይወተይ ዝኾነ ሓዳር 
ስለ ዘለኒ፡ በጺሐያ ዘለኹ ደረጃ ዓቂበ፡ ብጽቡቕ 
ይጓዓዝ ኣለኹ በሃላይ እየ - ዝያዳ ከኣ 
ህዝቢ’ዩ ዝመዝነኒ። ካልእ፡ “ሎሚ ዝገበርካያ 
ነገር፡ ጽባሕ ታሪኽ ኰይና’ያ ትተርፍ” ትብል 
ካብ ንእስነተይ ተማሂረያ ዝዓበኹ መረዳእታ 
ኣላትኒ። ብርግጽ ከኣ፡ ሎሚ ዝተጓናጸፍካያ 
ዓወት፡ ጽባሕ ታሪኽ እያ። ብዝሓለፈ ዓወት 
እናተሰመኻ ምንባር ኣይክኣልን እዩ። ንቐጻሊ 
ዓወትን ዕብየትን ናይ ሞያኻ፡ ትሕት ኢልካ 
ክትጽዕር ኣለካ። በዚ ድማ’የ ዝጒዓዝ ዘለኹ።
ሕቶ፦ሕቶ፦ ንኻልኦት ኣብነት (role model) 

ክትከውን ከ እንታይ ጻዕሪ ትገብር?
ነዛ ሕቶ ክምልሳ ትኸብደኒ’ያ። ምኽንያቱ፡ 

ኣነስ ጌና ወዲ 23 ዓመት’የ ዘለኹ። ስለ’ዚ፡ 
ኣብ’ዚ ንኡስ ዕድመይ’ሞ ከመይ ኢለ’የ 
ሞዴል ክኸውን? (ነቲ ዝሓተቶ ጋዜጠኛ 
ዮሴፍ ሃይለማርያም) ንስኻ ኢኻ ንዓይ ሞዴል 
እትኸውን፡ ክንዲ ዕድመይ ንሞያ ጋዜጠኝነት 
ካብ ዝሰራሕካሉ ካባኻ’የ ኣነ ዝመሃር። ስለ’ዚ፡ 
ናይ ካልኦት ሞዴል ተኸቲለ ዝኸደሉ ዕድመን 
ደረጃን’የ ዘለኹ። ነዚ ሒዘዮ ዘለኹ ስራሕ 
ኣብ ዓወት ከብጽሕ ድማ እጽዕር። ምናልባት፡ 
ንዕላማይ ኣብ ዓወት ምስ ኣብጻሕኩዎ፡ 
ጻዕረይን ስራሓተይን፡ ምስ ግዜ ንናእሽቱ ገለ 
መወከሲ ክዀኖም ይኽእል ይኸውን። 
ሕቶ፦ሕቶ፦ ብዛዕባ ዶፒን?
ኣብ ኣስመራ፡ ዶፒን የለን ክንብል ንኽእል 

ኢና። ኣብ ወጻኢ ሃገራት ግና፡ ብዓቐን ስለ 
ዝምዘን፡ ዶፒን ዘይኰነ ነገር ዶፒን እዩ። 
ንኣብነት፡ ነዛ ርእስኻ ሓሚምካ እትወስዳ 
ፓራሲታሞል፡ ክልተ ሰዓታት ቅድሚ 
ውድድር ክትበልዕ ኣይትፍቀደልካን’ያ። 
ምኽንያቱ፡ ናይ ዶፒን መርመራ ምስ 
እትገብር፡ እወታ ስለ እትበሃል። ስለ’ዚ 
ሓሚምካ ፓራሲታሞል ዝእዘዘካ እንተዀይኑ፡ 
ከም ተቐዳዳማይ መጠን መዓስን ክንደይን 
ክትወስድ ኣለካ ዘይምፍላጥ፡ ዶፒን 
ምስ እትበሃል፡ ንኽልተ ዓመታት ካብ 
ውድድራት ትእለ። ስለ’ዚ፡ ዝኾነ ስፖርታዊ 
ነዚ ኣገባብ ብዕምቈት ንኽፈልጦ ምስ’ቶም 
ኣብ ሃገርና ወግዓዊያን ክኢላታት ዶፒን 
ክማኸር ይግባእ።

         ኣሜን ተስፋይ ኣሜን ተስፋይ



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ኣፍዓበት ቁ.105፡ ከባቢ 2ይ መደበር ፓሊስ (ካርሼሊ)
ጎደና ባሕሪ 191 ቁ. ገዛ 8 ፡ማይ ጭሆት ትሕቲ መስጊድ
ጎደና ሮራ መንሳዕ ቁ.ገዛ 19 ፊት ፋብሪካ ሚዛን ኢያሱ

123105
07153448
07463110

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ዳህሳስን ምርምርንዳህሳስን ምርምርን
  ዮርዳኖስ ጸጋይ    ዮርዳኖስ ጸጋይ  

ዳህሳስን ምርምርንዳህሳስን ምርምርን

ኣብ ማእከላይ ዕድመ ፍሩታ ምምጋብ፡ ካብ ጸገማት ኣእምሮ ይከላኸልኣብ ዩኒቨርሲቲ ሲንጋፖር ዝርከቡ 
ተመራመርቲ፡ ኣብ ማእከላይ ዕድመኦም 
እኹል ዓቐን ፍሩታታት ዝምገቡ ሰባት፡ 
ዕድመ ምስ ደፍኡ፡ ብጸገማት ኣእምሮ 
ክጥቅዑ ዘለዎም ተኽእሎ ዝተሓተ ምዃኑ 
ሓቢሮም። 
እዚ መጽናዕቲ ልዕሊ 13 ሽሕ ሰባት ዘሳተፈ 

ኮይኑ ን20 ዓመታት እዩ ተኻዪዱ። ሓፈሻዊ 
ጥዕና፡ ወልፍታት ኣልኮላዊ መስተን ሽጋራን፡ 
ኣካላዊ ምንቅስቓስ፡ ኩነታት ድቃስ፡ ካልኦት 
ምስ ዕብየት ዝተሓሓዙ ኩነታት ወለንተኛታት 
ኣብ ግምት ኣእትዩ ድማ’ዩ ተሰላሲሉ።
እዚ ኣብ 14 ዓይነት ፍሩታታት ዘተኮረ 

መጽናዕቲ፡ ከም ኣራንሺ፡ መንደሪን፡ ባናና፡ 
ፓፓዮ፡ ብርጭቕ፡ ሜለ ዝኣመሰሉ ፍሩታታት 
ኣብ ምጉዳል ኣእምሮኣዊ ወጥርን ምስኡ 
ዝተሓሓዙ ጸገማትን ኣድማዕቲ ከምዝኾኑ 

እዩ ከለሊ ክኢሉ ዘሎ። እቶም ተመራመርቲ፡ 
ኣብ መዓልቲ ካብ ክልተ ክሳብ ሰለስተ ግዜ 

ፍሩታታት ዝምገቡ ሰባት፡ ካብ’ቶም ኣብ 
መዓልቲ ካብ ሓደ ዝውሕድ ብዝሒ ፍሩታ 

ኣብ ውቅያኖስ ዝርከብ ‘ድንኩል ሓጺን’ ኦክሲጂን የፍሪኣብ ውሽጢ መዓምቝ ሰላማዊ ውቅያኖስ 
ዝርከብ ብኮባልት፡ ኒከል፡ ሊትዩም፡ ነሓስን 
ማንጋኒዝን ዝቖመ ድንኩል ሓጺን (metall-
llic llumps)፡ ኦክሲጂን ከፍሪ ከምዝተዓዘቡ 
ስነ-ፍልጠተኛታት ባሕሪ ሓቢሮም። 
 ኦክሲጂን፡ ኣታኽልትን ሰበባን ብሓገዝ 

ብርሃን ጸሓይ ብዘካየድዎ መስርሕ ጽማረ 
ብርሃን ጥራይ ከምዝፈሪ እዩ ክሳብ ሕጂ 
ብተመራመርቲ ክሕበረና ጸኒሑ። ኣብ’ዚ 
ናይ ሕጂ መጽናዕታዊ ጽሑፍ ግን፡ 
ካብ ጽፍሒ ባሕሪ፡ ኣርባዕተ ኪሎ-ሜትር 
ንታሕቲ ኣብ ዘሎ ብርሃን ጸሓይ ክኣትዎ 
ዘይክእል መዓምቝ ሰላማዊ ውቅያኖስ 
ዝርከብ ድንኩል ሓጻውን፡ ብዓይነቱ ጸሊም 
ሕብሪ ዘለዎ ኦክሲጂን ከምዝፈሪ ተፈሊጡ 
ኣሎ። እዚ ከኣ፡ ኦክሲጂን ንመጀመርያ 
እዋን ብዘይሂወታውያን ክፈሪ ከምዝኽእል 
ዘለለየ ርኽበት ኮይኑ ተመዝጊቡ ኣሎ።
እዚ ብዝተፈላለዩ ዓይነት ሓጻውን ዝቖመ 

ኣብ መዓምቝ ማያት ውቅያኖስ ዝርከብ 
ድንኩል ሓጺን፡ ቅድሚ ሕጂ ኣብ ምስራሕ 
ባትሪ፡ ተንቀሳቐስቲ ሞባይላት፡ ጸሓያዊ 
ፓነልን ናይ ንፋስ ተርባይንን ክውዕል’ዩ 
ጸኒሑ። ሕጂ ግን፡ ንእንስሳታት ባሕሪ 
ንምስትንፋስ ዝሕግዞም ኦክሲጂን ከፍሪ 
ከምዝኽእል ክፍለጥ ምኽኣሉ፡ ተወሳኺ 
ጥቕሚ ዘለዎ ዓይነት ሓጺን ክኸውን 
ገይሩዎ ኣሎ።
ብመሰረት ክኢላታት፡ ሓደ ድንኩል 

ሓጺን፡ ንኡስ ኤለክትሪካዊ ሓይሊ ዘፍሪ 
ኮይኑ፡ ብብዝሒ ምስ ዝእከብ ድማ፡ ንማያት 
ውቅያኖስ ናብ መሰረታውያን ባእታታት 
ኦክሲጂንን ሃይድሮጅንን ከምዝፈላልዮም 
እቶም ተመራመርቲ የረድኡ።
ንሳቶም ወሲኾም፡ ኣብ ምብርባር እዞም 

ሓጻውን ዝነጥፋ ዓበይቲ ትካላት፡ ሰፊሕ 

ዕደና ሓጻውን ኣብ ዘካይዳሉ ዘለዋ እዋን፡ 
ንዓቐን ናይ’ቲ በዞም ድንኩል ሓጻውን ክፈሪ 
ዝጸንሐ ኦክሲጂን ከጉድልኦ ከምዝኽእላ 
ስክፍታታቶም ይገልጹ። ከም ሳዕቤኑ ከኣ፡ 
ንቊጽሪ እቶም ነዚ በዞም ሓጻውን ዝፈረየ 
ኦክሲጂን ከስተንፍሱ ኣብ’ቲ ከባቢ ዝዓስሉ 
እንስሳታት ባሕሪ ኮነ ዓሳታት፡ ብኸፊሉ 
ከጉድሎ ከምዝኽእል ሓቢሮም። 
ኦክሲጂን ውቅያኖሳት ዓለምና፡ ብሰሪ 

ምውሳኽ ክሊማዊ ዋዒ ድሮ ክጎድል 
ጀሚሩ ከምዘሎ ዝግለጽ ኰይኑ፡ ነቶም 
ኦክሲጂን ደልዮም ካብ መዓምቝ 
ናብ ጽፍሒ ማያት ዝወጽኡ እስሳታት 
መዓምቝ ውቅያኖሳት፡ ግዳይ ምግፋፍን 
ናብ ዝሑል ክፋል ማያት ክግዕዙን 
ገይሩዎም ከምዘሎ ጸብጻባት የመልክቱ። 
ብፍላይ፡ በዘን ትካላት ዕድና ዝካየድ ዘሎ 

መስርሕ ዕደና ድንኩል ሓጺን፡ ነዚ ኩነት 
መሊሱ ከጋድዶ ከምዝኽእል ብምጥቃስ 
ከኣ፡ ንሓፈሻዊ ኢኮሲይስተም እንስሳታት 
ባሕሪ ብኣሉታ ክጸልዎ ምዃኑ 
ይሕብሩ። 

ኣብ መወዳእታ እቶም ተመራመርቲ፡ 
ኣብ ዓውዲ ምርምር ውቅያኖሳት ዝግደሱ 
ኣካላት፡ ኣብ’ዞም ሓጻውን ዝካየድ ዕደና 
ንምጉዳል፡ ጥቡቕ ምክትታል ከካይዱ 
ተማሕጺኖም።

ዝበልዑ፡ ኣብ እዋን ዕብየት ብኣእምሮኣዊ 
ጸገማት ክጥቅዑ ዘለዎም ተኽእሎ ብ21 
ሚእታዊት ዝተሓተ ኮይኑ ከምዝረኸብዎ 
ድማ ሓቢሮም።
ኣብ’ዞም ፍሩታታት ባእታታት ጸረ-ምረታን 

ጸረ-ነድርን ዝርከቡ ኮይኖም፡ ነዞም ፍሩታታት 
ምዝውታር ድማ ነቲ ብዝተፈላለዩ 
ምኽንያታት ኣብ ኣእምሮ ዝፍጠር ረኽሲ 
ወይ ምረታ ከምዝኣልዮ እዮም እዞም 
ተመራመርቲ ዘረድኡ። ንሳቶም፡ ኣብ 
ማእከላይ ዕድመ ከለዉ እኹል ዓቐን 
ፍሩታታት ምምጋብ ዘዘውትሩ ሰባት፡ ዕድመ 
ምስ ደፍኡ ምልክታት ኣእምሮኣዊ ወጥሪ፡ 
ኣእምሮኣዊ ምዝሕታል፡ ስእነት ድቃስ፡ 
ምዕጻው ሸውሃት፡ ድኹም ኣቓልቦን ልዑል 

ድኻምን ከማዕብሉ ዘለዎም ተኽእሎ ዝተሓተ 
ምዃኑ ወሲኾም ኣረዲኦም። ካብ ዕድመ 40 
ክሳብ 65 ዝርከቡ ሰባት፡ ፍሩታታት ምምጋብ 
ምስ ዘዘውትሩ፡ ኣብ ዝተናውሐ እዋን ንጥዕና 
ኣእምሮኦም ብእወታ ከምዝጸልዎ ድማ 
እቶም ተመራመርቲ ኣነጺሮም። 
ኣብ መወዳእታ፡ ዝኾነ ሰብ ኣብ ዕለታዊ 

ህይወቱ ካብ ሓደ ክሳብ ክልተ ግዜ 
ፍሩታታት ምምጋብ ምስ ዘዘውትር፡ 
ኣካላውን ኣእምሮኣውን ረብሓታት 
ከምዝረክብ ኣዘኻኺሮም። እዚ እናኾነ ከሎ፡ 
ኣብ ማእከላይ ዕድመ ኣሕምልቲ ምዝውታር 
ግን፡ ኣብ ምክልኻል እቲ ምስ ዕብየት ዝመጽእ 
ጸቕጢ ኣእምሮ ኣድማዕነት ከምዘይረኸብሉ፡ 
እቶም ተመራመርቲ ኣብሪሆም።

ጸገም ጠፈርተኛታት እተቃልል መሳርሒት ተማሂዛኣብ ዩኒቨርሲቲ ኮርነል ዝመደበሮም ኣብ 
ምምዕባል መሳርሒታት ጠፈር ዝነጥፉ 
ተመራመርቲ፡ ንሽንቲ ማይ ጠፈርተኛታት 
ኣብ ውሽጢ ሓሙሽተ ደቓይቕ ናብ 
ዝስተ ማይ ለዊጣ ክትቅርብ እትኽእል ኣብ 

ሕቖ እትሕንገጥ መሳርሒት ከምዘማዕበሉ 
ተሓቢሩ። 
ክሳብ ሕጂ፡ ጠፈርተኛታት ኣብ ጉዕዞ 

ጠፈር ኣብ ዝህልውሉ 
ግዜ፡ ክሸኑ ምስ ዝደልዩ 
ኣብ’ቲ ብቕልጡፍ 
ፈሳሲ ክስሕብ 
ዝኽእል ናይ ጠፈር 
ክዳኖም እዮም ክሸኑ 
ዝግደዱ ጸኒሖም። 
ናይ ጠፈር ክዳን 
ድማ፡ ንሽንቲ ማይ 
ብግቡእ ዝመጽውን 

ንጥዕናን ጽሬትን ጠፈርተኛታት ኣብ 
ሓደጋ ዘየእቱን ኮይኑ እዩ ተሰሪሑ። 
ይኹን’ምበር፡ ኣብ ገለ እዋን ኣብ ውሽጢ 
እዚ ናይ ጠፈር ክዳን ላሕኲ ምስ ዘጋጥም፡ 
ነቶም ጠፈርተኛታት ንረኽስን ወጥሪ 
መዓናጡን ከምዘቃልዖም ይግለጽ። 
ብተወሳኺ፡ እዚ ብኹሉ መዳያቱ 

ንጉዕዞ ጠፈር ብቑዕ ኮይኑ ዝተሰርሐ 
ልብሲ ጠፈርተኛታት፡ 1 ሊትሮ ዝስተ 
ማይ ጥራይ ክሕዝ ዝኽእል መዕቈሪ’ዩ 
ዝርከቦ። እዚ ከኣ ነቲ ንነዊሕ ሰዓታት ኣብ 
ጠፈር ዝካየድ ጉዕዞ ከሰናኽሎ ምጽንሑ 
ክኢላታት እዚ ዓውዲ ይሕበሩ። 

እዞም ተመራመርቲ ዩኒቨርሲቲ ኮርነል፡ 
ነቲ ብመደበር ምርምር ጠፈር ኣመሪካ - 
ናሳ፡ ኣብ 2025 ኣብ 2030 ኣብ ወርሕን 
ፕላኔት ማርስን ክካየድ ዝሕሰብ ዘሎ ናይ 
ምብጻሕ መደብ ንምቅላል’ዮም፡ ነዛ ሸሞንተ 
ኪሎ-ግራም እትምዘን መሳርሒት 
ከማዕብሉ ከምዝተበገሱ ዝገልጹ። እዛ 
መሳርሒት ንሽንቲ ማይ ጠፈርተኛታት 
ናብ’ታ ኣብ ሕቖ እትሕንገጥ መሳርሒት 
ብቱቦ ብምትሕልላፍ፡ ኣብ ውሽጢ 5 
ደቓይቕ በቲ ዝተገጥመላ መሳርሒታት 
ብምጽራይ፡ ናብ ጽሩይ ዝስተ ማይ ለዊጣ 
ንኽስተ ድሉው እትገብሮ ኮይና፡ ካብ 

ልበ-ወለዳዊ ፊልም ‘ዱዩን’ ተመርኲሳ’ያ 
ተሰሪሓ። እዛ፡ 38 ሰንቲ-ሜተር ቁመትን 
23 ሰንቲ-ሜተር ጎድንን ዘለዋ መሳርሒት፡ 
ብዝተገጥመላ 20.5 ቮልት ዘለዎ ባትሪ 
እያ እትሰርሕ። 
እዞም ተመራመርቲ፡ ብቕዓት እዛ 

መሳርሒት ዝያዳ ንምሕያል ንጠፈር 
ኣብ ዝመስል ኩነታት ኣብ ዘለዎ ቤተ-
ፈተነ መርመራታት የካይዱላ ምህላዎም 
ብምሕባር፡ ብዝካየደላ ዘሎ ቀጻሊ 
ምዕባለታት፡ ኣብ ጉዕዞ ጠፈርተኛታት 
ዓቢ መስተርሆት ከምእትፈጥር ዘለዎም 
ተስፋ ገሊጾም።

ጀነቲካዊ መስርሕ ጽማረ ብርሃን እቶት እኽሊ ክብ የብልተመራመርቲ ዩኒቨርሲቲ ኤሎኖይ፡ ኣብ 
መስርሕ ጽማረ ብርሃን (ፎቶሲንተሲስ) 
ዝርከቡ ፕሮቲናት፡ ጀነቲካዊ ምትዕርራያት 
ብምክያድ፡ እቶት ኣእካል ብ20 ሚእታዊት 
ከዕብዩ ከምዝኸኣሉ ገሊጾም። 
ጽማረ ብርሃን ኣብ ኣታኽልቲ ዝርከብ 

ባህርያዊ መስርሕ ምድላው መግቢ 
እዩ። እዚ ንካርቦን-ዳይኦክሳይድን ማይን፡ 
ንዕብየት ተኽሊ ናብ ዘገልግል ሽኮር 
ዝቕይር ተፈጥሮኣዊ መስርሕ’ዚ፡ ንእንበልዖ 
ኩሉ ዓይነት መግቢ፡ ብቐጥታ ይኹን 
ብተዘዋዋሪ መገዲ ከምዝጸልዎ ይግለጽ። 
ናብ ብዙሕ ዓቐን ብርሃን ጸሓይ ዝተቓልዐ 
ቆጽሊ ተኽሊ፡ እንድሕር ነቲ ብላዕሊ ዝረኸቦ 
ተወሳኺ ብርሃን ጸሓይ ብመልክዕ ሙቐት 
ቀልጢፉ ክተፍኦ ዘይክኢሉ፡ ሕብሩ ናብ ጻዕዳ 
እዩ ዝቕየር። እዚ ከይስዕብ ከኣ፡ ኣቑጽልቲ 
ኣእካል፡ ነቲ ተወሳኺ ብርሃን ጸሓይ 
ቀልጢፎም ንምውጻእ ናብ ናይ ምትፋእ 

መስርሕ ከምዝኣትዉ ይግለጽ። 
ኣብ መንጎ እዚ ብርሃን ናይ ምትፋእ 

መስርሕ ግን፡ ደበና ወይ’ውን ዓበይቲ 
ኣቑጽልቲ፡ ነቲ ኣእካል ብርሃን ጸሓይ ካብ 
ምርካብ ምስ ዝጋርድዎ፡ እቲ ቆጽሊ ካብ’ቲ 
ኣትይዎ ዝጸንሐ ሙቐት ናይ ምትፋእ 
መስርሕ ብባህሪኡ ቀልጢፉ ክወጽእ 
ስለዘይክእል፡ ብርሃን ጸሓይ ከይረኸበ ከሎ፡ 
ነቲ ዝጀመሮ ጸዓት ናይ ምትፋእ ንጥፈታቱ 
ስቕ ኢሉ ይቕጽሎ። ኣብ ከም’ዚ ህሞት ከኣ 
እቲ ተኽሊ ኣፍራዪ ናይ ምዃን ዓቕሙ 
ከምዝዝሕትል፡ ክኢላታት እዚ ዓውዲ 
የረድኡ። 
ካብ’ዚ ትዕዝብቲ ተበጊሶም እዮም’ምበኣር፡ 

ኣካየድቲ ናይ’ቲ መጽናዕቲ፡ ንመስርሕ ጽማረ 
ብርሃን ብግቡእ መዝሚዞም ምህርቲ ኣእካል 
ከዕብዩ ዝተበገሱ። እዚ ምርምር ኣብ ሶያቢን 
(ኣብ ሃገራት ምብራቕ ዝርከብ ዓይነት ጥረ)

ንቆጽሊ ትንባኾን እዩ ተኻዪዱ። እቶም 
ተመራመርቲ ኣብ መስርሕ ጽማረ ብርሃን 
ልዑል ኣበርክቶ ዘለዎም ኣብ’ዞም ኣታኽልቲ 
ዝርከቡ ሰለስተ ፕሮቲናት’ዮም፡ ጀነቲካዊ 
ምትዕርራያት ከምዝገበሩ ሓቢሮም። ድሕሪ 
እቲ ዝተኻየደ ጀነቲካዊ ምትዕርራያት ከኣ፡ 
እቲ ኣብ ኣቑጽልቲ ዝካየድ ብርሃን ናይ 
ምስሓብን ምትፋእን መስርሕ፡ ምስ’ቲ ዘሎ 
ህሉው ኩነታት ኣየር ቀልጢፉ ክለዋወጥ 
ከምዝኸኣለ ገሊጾም። እዚ ቅልጡፍ ናይ 
ምልውዋጥ መስርሕ እዚ ድማ፡ ንግዜ 
መስርሕ ጽማረ ብርሃን ብምውሳኽ፡ ካብ’ቶም 
ኣታኽልቲ ዝርከብ ዝነበረ ምህርቲ፡ ብ20 
ሚእታዊት ከዕብዮ ከምዝኸኣለ፡ እቶም 
ክኢላታት ኣፍሊጦም። 
መራሒ ናይ’ዛ ተመራማሪት ጉጅለ ፕሮፈሰር 

ስቴፈን ሎንግ፡ እዚ ዕዉት ክብል ገሊጹዎ 
ዘሎ መስርሕ፡ ኣብ ቀረባ እዋን ኣብ’ቶም 

ብዓለምለኻዊ ደረጃ 
ብብዝሒ ዝሃልኩ 
ዓይነታት ኣእካል 
ስርናይ፡ ዕፉን፡ ሩዝ 
ክፍትንዎ ከምዝኾኑ 
ኣመልኪቱ። እዚ ናይ 
ጀነቲካዊ ምትዕርራይ 
መስርሕ እዚ ኣብ’ዞም 
ኣእካል ዕዉት 
ኮይኑ እንተደኣ 
ተረኺቡ፡ ኣብ መጻኢ ነዚ ብሰንኪ ምውሳኽ 
ክሊማዊ ዋዒ ከጋጥም ምዃኑ ዝእመተሉ 
ዘሎ ሕጽረት መግቢ፡ በዚ ሜላ ብመጠኑ 
ክፍታሕ ከምዝኽእል ፕሮፈሰር ስቴፈን 
ወሲኹ ይገልጽ። እዚ ካብ ብምትሕንፋጽ 
ኣእካል ዝተረኽበ እትዋት፡ ብዙሕ ምህርቲ 
ዝተረኽቦ ሓድሽ ምርምራዊ መጽናዕቲ፡ ኣብ 
ውሽጢ እዚ ዓሰርተ ዓመታት ብሰፊሕ ደረጃ 

ተታሒዙ ኣብ መዓላ ክውዕል መደባት 
ተሓንጺጹ ከምዘሎ ድማ ገሊጹ። 
ኣብ’ዚ ሕጂ እዋን፡ ብዙሓት ሃገራት፡ 

ጀነቲካዊ ምትዕርራይ ዝተኻየደሎም ዘራእቲ፡ 
ምስ ግዜ ኣብ ጥዕና ዜጋታተን ከስዕቦ 
ዝኽእል ኣሉታዊ ጽልዋታት ብምስጋእ፡ ኣብ 
መዓላ መግቢ ንኽውዕሉ ዘፍቅድ ሕጊ ካብ 
ምውጻእ ተቖጢበን ይርከባ።

